ქართული პრესის მონიტორინგი

07.05.2018

სარჩევი:
- 6 -კვირის პალიტრა


- 6 -"აღმაშფოთებელი იყო მარგველაშვილის გაქცევა პარლამენტიდან, ეს სააკაშვილსაც კი არ უქნია" (კვირის პალიტრა)


- 8 -"ან ივანიშვილი წაიყვანს ქვეყანას დემოკრატიისკენ, ან ქვეყანა წაიყვანს მას პროკურორისკენ!" (კვირის პალიტრა)


- 10 -ვის ებრძვიან მელიები ანუ "სიბრიყვე სიცრუისა" (კვირის პალიტრა)


- 11 -"მეგობარმა მომწერა, ხამურაბის კანონები და გუგული მაღრაძის კანონები ისტორიას დარჩებაო" (კვირის პალიტრა)


- 12 -შავი ბაზარი ინტერნეტში (კვირის პალიტრა)


- 13 -"ტელეგადაცემები ძალადობის პროპაგანდას უწყობს ხელს" (კვირის პალიტრა)


- 13 -"ტატუნაშვილის გვამი საავადმყოფოდან გააქრეს და საიდუმლო განყოფილებაში გადაიტანეს" (კვირის პალიტრა)


- 14 -ალია


- 14 -პატრიარქისა და ირაკლი ღარიბაშვილის შეხვედრის დეტალები - „სააკაშვილიც უკადრებელს კადრულობდა და ივანიშვილიც უკადრებელს კადრულობს, ორივენი ჩემი და ეკლესიის გაცხადებული მტრები არიანო“ (ალია)


- 16 -„რატომ გაწირა ივანიშვილმა ძველი გვარდია, ანუ ადამიანები, რომელთან ერთადაც 2012 წელს სამკვდრო-სასიცოცხლო ბრძოლაში ჩაება და დატოვა პოლიტსაბჭოში დავით საგანელიძე?“ (ალია)


- 17 -ვიხილავთ თუ არა დაჭერების სერიალს და წავა თუ არა პოლიტიკურ რისკზე ივანიშვილი? – „გედი ფოფხაძე ჩემთვის პოლიტიკოსი არ არის, ის ნულია, ცარიელი ადგილია... მაგრამ ეკა ბესელია შეიძლება სამართლიანადაც იყოს ნაწყენი. როცა სჭირდებოდათ, გამოიყენეს, ასეთი რეპუტაციის პოლიტიკოსი ბიძინა ივანიშვილს უკვე აღარ სჭირდება“ (ალია)


- 19 -„ივანიშვილს აქვს თავისი გეგმა, რომ 2020 წელს პრემიერ-მინისტრად მოიყვანოს გიგა ბოკერია და თვითონ დარჩეს, როგორც ბოკერიას პარტნიორი პარტია“ (ალია)


- 20 -რა ინტერესები აქვს ფინანსთა მინისტრ მამუკა ბახტაძეს ბათუმის პორტში და როგორ  და ვისი მეშვეობით ცდილობს მის ბოლომდე ხელში ჩაგდებას (ალია)


- 21 -გედევან ფოფხაძე: თქვენ რატომ ლაპარაკობთ მოქალაქეების მაგიერ? - იმიტომ, რომ პირველ რიგში, მე ვარ ამ ქვეყნის მოქალაქე და მერე - ჟურნალისტი, თქვენ ხართ ჩვენ მიერ დროებით დაქირავებული და ჩემი სამოქალაქო თუ პროფესიული ვალია, შეცდომებზე მოგთხოვოთ პასუხი... (ალია)


- 22 -„შეიძლება ამ წუთას არ ჩანს, რომ ხალხი აფეთქების პირასაა, მაგრამ სერიოზული სტიქიების წინ ყოველთვის დიდი სიმშვიდეა“ (ალია)


- 23 -კი, ბატონო, შიმშილია ქვეყანაში და რა დროს გაქცევა და სიტყვაზე უარის თქმაა, რა დროს იმათი რეგლამენტი და თქვენი დებოშია (ალია)


- 24 -რა უთხრა პატრიარქმა „მარშის“ წევრებს და რას აპირებს სანდრო ბრეგაძე? (ალია)


- 25 -„აქ თუ წვეთი სისხლი მაინც დაიღვრება, ხალხს ვეღარაფერი შეაჩერებს“ - არანაირი კომპრომისი და მოლაპარაკება! ბიჭები ციხეში შიმშილობენ და ჩვენ ვის მოველაპარაკოთ? ამ უზნეო ხელისუფლებას? (ალია)


- 26 -„ამ ხელისუფლებას მოუწევს ძალიან სერიოზული დაპირისპირება ხალხთან“ (ალია)


- 26 -„რადგან რაღაც სისულელე არის დაკანონებული, სულაც არ ნიშნავს იმას, რომ ეს  არის სწორი და სამართლიანი! მასე ერთ დროს მონობაც კანონიერი იყო!“ – „იმის გამო გავერთიანდეთ, რომ მოდი, ბიძინა ჩამოვაგდოთ, ჩემი აზრით, ეს არის იდიოტობა“ (ალია)


- 27 -„ჩემი მეგობარიც მაგ ნარკოტიკით დაიღუპა, წინა ხუთშაბათს დავკრძალეთ“ (ალია)


- 27 -„ეს დაზიანებები, თემქაზე, სამმა პოლიციელმა მომაყენა“ (ალია)


- 28 -დაუმორჩილებლობა ამათ იდიოტურ კანონებს! გუგული და მისი პარლამენტარი „კოლეგები“ სულ კინწისკვრით გამოვათრიოთ იქიდან, სადაც მხოლოდ ბიძინას ახირებით მოხვდნენ, ამათი უმეტესობა ჩვენ არ აგვირჩევია!!! (ალია)


- 28 -არ იცოდით ეს ამბავი, ქალბატონო გუგული, არა? ეჰ, კიდევ ძალიან ბევრი რამ არ იცით თქვენ და თქვენი გუნდის წევრებმა და ეგ არის ამ ქვეყნის ყველაზე დიდი უბედურება! (ალია)


- 29 -„ძიუდოისტები გულშემატკივრებთან ერთად მივლენ ფედერაციაში და ქევხიშვილს ძალით გამოათრევენ“ - ვინ გახდება ძიუდოს ფედერაციის ახალი პრეზიდენტი?! (ალია)


- 29 -რა აწვალებს ადა მარშანიას? (ალია)


- 30 -„გაძლიერდება პოლიტიკური შეხლა-შემოხლა, მოეწყობა აქციები, საპროტესტო აქციები“ (ალია)


- 30 -სოხუმის სახელმწიფო უნივერსიტეტის ყოფილი ან მოქმედი თანამშრომლების წინააღმდეგ სისხლის სამართლის საქმე აღიძვრება?! (ალია)


- 30 -პრაიმტაიმი


- 30 -EXCLUSIVE ინტერვიუ ზურაბ ბიგვავასთან / რა პროცესები დაიწყო ოპოზიციაში და რა ხდება „ქართულ ოცნებაში“? (პრაიმტაიმი)


- 32 -„ეს გაქცეული პრეზიდენტის არასერიოზული პიარკამპანია“ / ჰოლანდიაში შეკრებილი ოპოზიცია და პარლამენტში ატეხილი დებოში / წინასაარჩევნო პოლიტიკური შოუ – სააკაშვილიდან მარგველაშვილამდე (პრაიმტაიმი)


- 33 -ქეთი დოლიძე VS შალვა ნათელაშვილი (პრაიმტაიმი)


- 34 -თემურ ბასილია საქართველოში ბრუნდება / შევარდნაძის ყოფილი მრჩეველი უდანაშაულოდ ცნეს და 10 წლის წინათ მის მიმართ გამოტანილი განაჩენი გააუქმეს (პრაიმტაიმი)


- 34 -ვინ მოიგებს და ვინ წააგებს 1 და 2-თეთრიანების ამოღებით (პრაიმტაიმი)


- 35 -ყველაზე ხმაურიანი კანონების ავტორი მორიგი სკანდალისთვის ემზადება (პრაიმტაიმი)


- 36 -სკანდალური საჩივრები „თელასისა“ და GWP-ის წინააღმდეგ / ექსკლუზიური ინტერვიუ ენერგოომბუდსმენთან (პრაიმტაიმი)


- 37 -ეროვნული არქივი საფრთხეშია?! (პრაიმტაიმი)


- 38 -ასავალ-დასავალი


- 38 -მეორედ მოსვლა და მეორედ წასვლა//რა ხდება „ოცნების“ კულუარებში//რატომ დატოვა ბიძინა ივანიშვილმა „ოცნების“ პოლიტსაბჭოში კობახიძე, მდინარაძე, თალაკვაძე და ჩუგოშვილი? („ასავალ-დასავალი“)


- 40 -ჯუმბერ კირვალიძე: ბატონო ბიძინა, ნუთუ თქვენი დაბრუნება პოლიტიკაში ქართული მარშის ბიჭების დაპატიმრებით დაიწყო? („ასავალ-დასავალი“)


- 41 -კობა არაბული: რამდენიმე მოკრძალებული რჩევა ბიძინა ივანიშვილს! („ასავალ-დასავალი“)


- 41 -ჯონდი ბაღათურია: ხელისუფლების მაღალჩინოსნები ნარკობიზნესში არიან ჩართულები („ასავალ-დასავალი“)


- 42 -გურამ ფალავანდიშვილი: თუ საჭირო იქნება, ლგბტ-ზონდერებს თავზე პლაკატებსაც დავახევთ, კვერცხებსაც ვესვრით და ქუჩიდანაც გავყრით! („ასავალ-დასავალი“)


- 43 -გააღვიძეთ სერგეენკო, მორგში ვართ! („ასავალ-დასავალი“)


- 44 -ელიზბარ ჯაველიძე: როდესაც ციხეში შვიდი პოლიტპატიმარი ზის, მე მრცხვენია, რომ ქართველი ვარ! („ასავალ-დასავალი“)


- 44 -თემურ ბასილია: ყალბისმქმნელები დავალებებს სააკაშვილისაგან და ზურაბ ადეიშვილისაგან ღებულობდნენ! („ასავალ-დასავალი“)


- 45 -ზურაბ ხუციშვილი: დღეს ისეთ მომწამვლელ ნივთიერებებს ამზადებენ, რომლებიც იწვევენ ინსულტს, ინფარქტს, სწრაფად განვითარებად კიბოს, თანაც ექსპერტიზით ვერ დაადგენ, რომ ადამიანი მოწამვლის შედეგად დაიღუპა („ასავალ-დასავალი“)


- 46 -ბიძინა ივანიშვილისა და ჟანი სიხარულიძის გასაუბრება//ყველამ გაიგოს: პირბადე ნიანგის - ჩემებრ ბრძენისა -  დაგვიცავს, ვიდრე იდგება სუნი სოროსის ძღვენისა! („ასავალ-დასავალი“)


- 46 -რეზონანსი


- 46 -ნარკოსკანდალის შემდეგ ექსპერტები მიხეილ გიორგაძის გადადგომას ითხოვენ (რეზონანსი)


- 47 -ნარკოეპიდემია თბილისში, რა ვუყოთ კლუბებს (რეზონანსი)


- 48 -ივანიშვილი პარტიას თავიდან ქმნის, რა მოხდება "ოცნების" ყრილობაზე (რეზონანსი)


- 49 -საყვარელიძე: ივანიშვილმა მთავრობაშიც და პარლამენტშიც საკადრო ცვლილებები უნდა ჩაატაროს (რეზონანსი)


- 50 -ქერჩის სრუტეში რუსეთ-უკრაინის საზღვაო ომი იწყება


- 51 -ახალი თაობა


- 51 -რა ნარკოტიკების ლეგალიზაცია  ხალხო გადავშენდებით!!! (ახალი თაობა)


- 51 -რუსები ქართველ სასულიერო პირებს ეკლესიებში აღარ უშვებენ (ახალი თაობა)


- 52 -ნინო ბურჯანაძე : „მარგველაშვილი შეშინებულ ადამიანს ჰგავს, ასეთი ადამიანი კი საპრეზიდენტო არჩევნებში კენჭისყრას არ გეგმავს“ (ახალი თაობა)


- 52 -„ოპოზიციის კანდიდატი ან მარგველაშვილი იქნება ან უსუფაშვილი“ (ახალი თაობა)


- 53 -“ფინანსთა მინისტრის განცხადება, ბანკებში ვერაფერს შეცვლის და ეს არის წარმოუდგენელი” (ახალი თაობა)




კვირის პალიტრა

"აღმაშფოთებელი იყო მარგველაშვილის გაქცევა პარლამენტიდან, ეს სააკაშვილსაც კი არ უქნია" (კვირის პალიტრა)

ავტ. ნათია დოლიძე

ინტერვიუ სანდრო თვალჭრელიძესთან.

ექსპერტი სანდრო თვალჭრელიძე ქვეყანაში მიმდინარე მოვლენების შეფასებას ბიძინა ივანიშვილის პოლიტიკაში დაბრუნების კომენტირებით იწყებს და ხაზს უსვამს, რომ ივანიშვილი არც პარლამენტსა და არც მთავრობაში, არ მოსულა, ის დაბრუნდა თავისი შექმნილი პარტიის ხელმძღვანელად.
მისივე მოსაზრებით, ივანიშვილს შეეშინდა იმ აბსოლუტურად გაუმართლებელი პროცესების, რომლებიც საპარლამენტო უმრავლესობაში ნინია კაკაბაძის გამო დაიწყო და რომელსაც დიდი ზიანის მოტანა შეეძლო არა მხოლოდ "ქართული ოცნებისთვის," არამედ ქვეყნისთვის. 
„პარტიას სჭირდება პარტიული ცხოვრების აწყობა, რაც ქართულ ოცნებაში" ვერა და ვერ მოხერხდა. გიორგი კვირიკაშვილი პარტიას ვერ უვლიდა. პრემიერ-მინისტრობა ადვილი არ არის, პარტიისთვის მას დრო ვერ დარჩებოდა. პარტიისთვის აღარ ეცალა არც კახა კალაძეს, პარლამენტის თავმჯდომარე ირაკლი კობახიძე კი მეტისმეტად ხისტი, გამოუცდელი და არცთუ ჭკვიანია. ამ ყველაფერმა განაპირობა ივანიშვილის ნაბიჯი.“ - განმარტავს თვალჭრელიძე. 
ექსპერტი ამბობს, რომ მმართველი გუნდი სწორედ ივანიშვილმა დააკომპლექტა და შეკრიბა ადამიანები, რომელთაც სტრატეგიული გადაწყვეტილებების მიღება ძალიან უჭირთ, ახლა კი იგრძნო პასუხისმგებლობა და ჩათვალა, რომ თვითონ უნდა გამოასწოროს მდგომარეობა.

რაც შეეხება გუნდში მომხდარ დაპირისპირებას, თვალჭრელიძე მიიჩნევს, რომ უბრალოდ, პარტია მსოფლმხედველობრივ ერთიანობად ვერ ჩამოყალიბდა და არავითარ „ძველ და ახალ სახეთა ჯგუფებად“ დაყოფას ადგილი არ ჰქონია. რესპონდენტი ასევე თვლის, რომ პოლიტსაბჭოს შემადგენლობის კუთხით გატარებული ცვლილებები ვერ ჩაითვლება განახლებად. მისთვის ასევე გაუგებარია პოლიტსაბჭოდან ირაკლი სესიაშვილის გაყვანა, რადგან ის პარლამენტში ძალიან მნიშვნელოვან მიმართულებას - თავდაცვასა და უსაფრთხოებას კურირებს. 

თვალჭრელიძე სამთავრობო ცვლილებებს საპრეზიდენტო არჩევნების დასრულების შემდეგ ელის:
„სიმართლე გითხრათ, კვირიკაშვილი მაინცდამაინც ცუდ პრემიერად არ მიმაჩნია, მაგრამ პროცესების ანალიზი მკარნახობს, რომ პრემიერობისთვის გიორგი გახარიას ამზადებენ, თუმცა ამას გარედან დაკვირვების შედეგად ვამბობ და არა - რაიმე ინფორმაციაზე დაყრდნობით“ - ამბობს რესპონდენტი და აქვე დასძენს, რომ ბიძინა ივანიშვილის მიერ რომელიმე თანამდებობის დაკავება მოსალოდნელი არ არის. 

თვალჭრელიძე უინტერესოს უწოდებს გიორგი მარგველაშვილის ყოველწლიური ანგარიშის წარდგენას პარლამენტში. მისი შეფასებით, აღმაშფოთებელი იყო ჯერ მისი მოთხოვნა, პარლამენტს დაერღვია რეგლამენტი და ყველა გამომსვლელი დეპუტატისთვის მაშინვე ეპასუხა, მერე კი მისი გაქცევა პარლამენტიდან. ექსპერტი აღნიშნავს, რომ ეს მიხეილ სააკაშვილსაც კი არ უქნია "ქართული ოცნების" პარლამენტის დროს. 
რესპონდენტს უჭირს ხელისუფლების მხრიდან საპრეზიდენტო კანდიდატად დასასახელებელი პირის გამოცნობა და ამბობს, რომ ამ ეტაპზე, ერთადერთ ასეთ ფიგურად  გიორგი კვირიკაშვილის განხილვა შეიძლება.

რაც შეეხება ოპოზიციას, თვალჭრელიძის მოსაზრებით, დღეს მათი გაერთიანების პირობა არ არსებობს, რადგან არ არსებობს ერთი მკვეთრი, უპირობო ლიდერი, როგორც 2011 წელს, ბიძინა ივანიშვილის პოლიტიკაში მოსვლისას მოხდა. ის დასძენს, რომ უცხოეთში მყოფ სააკაშვილს ოპოზიციის გაერთიანების შანსი და საშუალება არა აქვს.

"ან ივანიშვილი წაიყვანს ქვეყანას დემოკრატიისკენ, ან ქვეყანა წაიყვანს მას პროკურორისკენ!" (კვირის პალიტრა)

ავტ. რუსუდან შელია

ინტერვიუ დავით უსუფაშვილთან.

„შენების მოძრაობის" დამფუძნებელი, დავით უსუფაშვილი გამოცემასთან ქვეყანაში მიმდინარე პროცესებს აფასებს. ის საუბარს იწყებს ბიძინა ივანიშვილის პოლიტიკაში დაბრუნებით და ამბობს, რომ ყოფილმა პრემიერ-მინისტრმა საფრთხე სრულად და ადეკვატურად გაიაზრა და ამიტომაც წავიდა პერსონალურ ვა-ბანკზე - დაბრუნდა პოლიტიკაში. ის განმარტავს, რომ შექმნილი პრობლემები არ არის ცუდი ადამიანების ბრალი, არამედ ეს არის ცუდი სისტემის მარწუხებში მოქცეული კარგი ადამიანების ცუდი ქმედებების ბრალი. 
უსუფაშვილი ამბობს, ივანიშვილი ვერ გაწყვეტს კავშირს "ქართული ოცნების"​ ხელისუფლებასთან, რადგან მიუხედავად მცდელობისა, წასვლა ვერ მოახერხა და დარჩა გუნდის  მიღწევებზე თუ ჩავარდნებზე მთავარ პასუხისმგებელ პირად. „მას უყვარს სიბრძნეების ციტირება ფილმიდან​ "კავკასიელი ტყვე ქალი" და მეც იქიდან ვისესხებ ფრაზას. ახლა საკითხი ასე დადგა: "ან ივანიშვილი წაიყვანს ქვეყანას დემოკრატიისკენ, ან ქვეყანა წაიყვანს მას პროკურორისკენ"!..- აცხადებს პარლამენტის ყოფილი თავმჯდომარე. 

უსუფაშვილი პრეზიდენტის საპარლამენტო გამოსვლასაც ეხმაურება და ამბობს, რომ საბოლოო ჯამში, ანგარიშის წარდგენის პროცესი პირადი ემოციების, ვნებების და ნერვების მდგომარეობის შესახებ ტელესპექტაკლს დაემსგავსა. მისივე შეფასებით, პრეზიდენტის მოხსენება კარგი იყო, შესრულება კი უკეთესი შეიძლებოდა. 
„მართალია, რომ პრეზიდენტიც ადამიანია, მაგრამ მისი საქმე არაადამიანური ამტანობის ადამიანობას მოითხოვს. პარლამენტის თავმჯდომარეს შეეძლო და უნდა მოეძებნა გამოსავალი.“ - ამბობს რესპონდენტი. 

უსუფაშვილი აცხადებს, რომ ის უკვე ჩაერთო საპრეზიდენტო არჩევნებისთვის პრაქტიკული მზადების პროცესში და ერთადერთი, რის გამოც შეიძლება მისი გვარი არ აღმოჩნდეს  საარჩევნო ბიულეტენში, ეს იქნება პროევროპული დემოკრატიული ძალების ერთ პარტიად გაერთიანების პროექტი, რომლის ფარგლებშიც შეიძლება ვინმე სხვა იყოს მათი საერთო კანდიდატი.
„მე 2020 წლისთვის ერთ პარტიად და არა საარჩევნო ბლოკად გაერთიანების საკითხს ძალიან პრინციპულად ვსვამ.  აუცილებელია პოლიტიკური სპექტრის გადანაწილება 4-5 მსხვილ პოლიტიკურ სეგმენტად, რის შედეგადაც უნდა მივიღოთ სახელმწიფოს გაძღოლის ადამიანური რესურსისა და ერთმანეთის ჩანაცვლების უნარის მქონე რამდენიმე პოლიტიკური ძალა.“ - დასძენს უსუფაშვილი. 

ვის ებრძვიან მელიები ანუ "სიბრიყვე სიცრუისა" (კვირის პალიტრა)

ავტ. ლევან რაზმაძე

სტატიაში საუბარია სოფლის მეურნეობის სამინისტროს მიერ გამოცხადებულ ტენდერზე, რომელსაც უნდა გამოევლინა კომპანია, რომელიც აზიურ ფაროსანასთან ბრძოლის საინფორმაციო კამპანიას უზრუნველყოფდა.
ტენდერში გაიმარჯვა "პალიტრამედიის" შემადგენლობაში შემავალმა სარეკლამო კომპანია "ედლაინმა". მისი კონკურენტი იყო შპს "სვოტ პროდაქშენი". სტატიის ავტორი წერს, რომ ზოგიერთმა მედიასაშუალებამ, პოლიტიკოსმა თუ არასამთავრობო ორგანიზაციამ 4 მაისამდე, ანუ ტენდერის დეტალების გარკვევამდე დაიწყო წერა და ლაპარაკი იმაზე, რაც  შეუძლებელია, მათ სცოდნოდათ. მაგ. სტუდია "მონიტორმა" გამოაქვეყნა ვიდეო, რომლის თანახმად, ტენდერი, რომელშიც "ედლაინი" მონაწილეობდა, უკონკურენტო იყო და იქვე მიუთითა, რომ "ედლაინის" დამფუძნებელი ეკონომიკის მინისტრ დიმიტრი ქუმსიშვილის ცოლის ბიძაშვილია. 
1 მაისს, ანუ ტენდერის დეტალების გარკვევამდე 3 დღით ადრე, "TV პირველის" ეთერში ნიკა მელია ამტკიცებდა, რომ ტენდერი ქუმსიშვილის ოჯახის წევრმა მოიგო. მის ნათქვამს კი ადასტურებდა არასამთავრობო ორგანიზაცია "შეაჩერე კორუფციის" წარმომადგენლობა, რომლის სამი დამფუძნებლიდან ორი ნასამართლევია, მათ შორის კორუფციის ბრალდებით. 
სტატიის ავტორი ახმოვანებს "პალიტრამედიის" პოზიციას, რომლის თანახმად, მედიასახლი არ აპირებს რომელიმე მედიასაშუალებასთან პოლემიკას, თუმცა მისი და იმ მედიასაშუალებების წინააღმდეგ, რომლებიც სიცრუეს ავრცელებენ, აუცილებლად მიმართავს სასამართლოს.

„პალიტრამედიის" ბიზნესწარმატების დაკავშირება იმასთან, რომ თურმე მედიასახლის ერთ-ერთი დამფუძნებელი ეკონომიკის მინისტრის, დიმიტრი ქუმსიშვილის ცოლის ბიძაშვილია, ისევე აბსურდულია, როგორც ზემოხსენებული ტენდერის "უკონკურენციოდ" წარმოჩენა, რომელიც საბოლოოდ კონკურენტული გამოდგა.“ - ნათქვამია სტატიაში. 

ექსპერტი რამაზ საყავრელიძის განმარტებით, როდესაც ვხედავთ, რომ აზიურ ფაროსანასთან ბრძოლის საინფორმაციო კამპანიასთან დაკავშირებულ ტენდერში კონკურენცია იყო, სახელმწიფომ "ედლაინის" გამარჯვებით 177 ათასი ლარი დაზოგა, სურათი იმდენად ნათელია, რომ სრულიად არალოგიკური და აბსურდულია გარიგებებსა და შეთქმულებების თეორიებზე ლაპარაკი. 
მისივე განცხადებით, ცნობილია, რომ "პალიტრამედიის" ერთ-ერთი დამფუძნებელი მინისტრის ნათესავია და დიმიტრი ქუმსიშვილი წლების წინ ამ კომპანიაში მუშაობდა კიდეც. შესაბამისად, მისი ოპონენტები "კომპრომატად" ამ კავშირს იყენებენ. საყვარელიძის მოსაზრებით, ეკონომიკის სამინისტროს სპეციფიკიდან გამომდინარე, არ არის გამორიცხული, ამ კამპანიის უკან ქუმსიშვილზე განაწყენებული ზოგიერთი "რუხი კარდინალი" იდგეს და ეს მათი შურისძიება იყოს.

"მეგობარმა მომწერა, ხამურაბის კანონები და გუგული მაღრაძის კანონები ისტორიას დარჩებაო" (კვირის პალიტრა)

ავტ. ეკა სალაღაია

ინტერვიუ გუგული მაღრაძესთან.

"თამბაქოს კონტროლის შესახებ" კანონის ინიციატორი,​ დეპუტატი გუგული მაღრაძე ამ კანონის ამოქმედების შემდეგ მოსალოდნელ შედეგებზე საუბრობს. ის ასევე ამბობს, რომ ჭარბწონიანობის პრობლემის წინააღმდეგ საბრძოლველად სერიოზულად აპირებს  დაავადებათა კონტროლის ცენტრთან თანამშრომლობას. 
მაღრაძეს სურს, პარლამენტმა ისეთი კანონები​ მიიღოს, რომლებიც მომავალ თაობას კარგი ცხოვრების საშუალებას მისცემს. ის თვლის, რომ საზოგადოებას სწორედ თამბაქოს კონტროლის შესახებ კანონით დაამახსოვრებს თავს. „დღეს მომწერა ერთმა მეგობარმა, ხამურაბის კანონები და გუგული მაღრაძის კანონები ისტორიას დარჩებაო.“ - ამბობს რესპონდენტი.

მაღრაძე პოზიტიურად აფასებს პოლიტიკაში ბიძინა ივანიშვილის დაბრუნებას და მიიჩნევს, რომ მისი ყველა იდეა  ხალხის კეთილდღეობისკენ არის მიმართული.

შავი ბაზარი ინტერნეტში (კვირის პალიტრა)

ავტ. ემა ტუხიაშვილი

სტატიაში საუბარია რამდენიმე დღის წინ მომხდარ ფაქტზე, როცა თბილისში ორი ახალგაზრდა, სავარაუდოდ, ახალი ფსიქოტროპული ნივთიერების მიღების გამო გარდაიცვალა. ერთ-ერთი ვერსიით, ახალგაზრდებმა ნარკოტიკული ნივთიერება ინტერნეტით შეიძინეს.
თბილისის ივანე ჯავახიშვილის სახელობის უნივერსიტეტის სამართლის დოქტორი უჩა ზაქაშვილი ამბობს, რომ ინტერნეტში უკანონო ვაჭრობა დღევანდელი სამართლებრივი რეგულაციებით ვერ ექცევა კიბერდანაშაულის მუხლებით გათვალისწინებულ დანაშაულებში, რადგან კონვენციის შექმნისას ის არ ყოფილა აქტუალური მოვლენა და ბოლო დროს გავრცელდა.

შსს-ს განცხადებით, ნარკოტიკებით ონლაინვაჭრობის გამოძიება ისეთივე რთულია, როგორიც კიბერდანაშაულის. უწყება განმარტავს, რომ შესაბამისი სამსახურები ნატოს ექსპერტებთან ერთად აქტიურად მუშაობენ ამ პრობლემის აღმოსაფხვრელად. 
სტატიის ავტორი დასძენს, რომ ინტერნეტის საშუალებით იარაღისა და ნარკოტიკული საშუალებების გარდა, ყალბი დოკუმენტაციის დამზადების სერვისიც გამოჩნდა, რაც იმას ნიშნავს, რომ შავი ონლაინბაზარი შესაძლებლობებს აფართოებს.

"ტელეგადაცემები ძალადობის პროპაგანდას უწყობს ხელს" (კვირის პალიტრა)

ავტ. ეკა ასათიანი

 ორგანიზებულ დანაშაულთან ბრძოლის სამმართველოს ყოფილი უფროსი კახა ჩიხლაძე გამოცემას იმ ფაქტორებზე ესაუბრება, რაც განაპირობებს ქვეყანაში დამამძიმებელ გარემოებაში ჩადენილი მკვლელობების გახშირებას. ის ხაზს უსვამს, რომ ფაქტის ტენდენციურად გაშუქება ხშირად უდანაშაულობის პრეზუმფციის დარღვევაა და მეტად არასახარბიელო ფონს ქმნის. ტენდენციური სიუჟეტი დამნაშავედ წარმოაჩენს პირს, რომელსაც სამართლებრივად ეს სტატუსი არა აქვს, ხალხი კი უკვე აგრესიულად არის განწყობილი.
მისი მოსაზრებით, მედია უფრო მეტ პოზიტიურ ინფორმაციას უნდა აწვდიდეს საზოგადოებას და შსს-მაც უფრო ხშირად უნდა ისაუბროს გახსნილ საქმეებზე. ეს კი არა მარტო ამ სტრუქტურაში დასაქმებულებს მისცემს დიდ სტიმულს, არამედ საზოგადოებასაც თანდათან გამოიყვანს ნეგატიური ინფორმაციის გავლენიდან. 

"ტატუნაშვილის გვამი საავადმყოფოდან გააქრეს და საიდუმლო განყოფილებაში გადაიტანეს" (კვირის პალიტრა)

ავტ. ლალი პაპასკირი

ოკუპირებულ ცხინვალსა და რუსეთში​ ჩატარებული სასამართლო-სამედიცინო ექსპერტიზის დასკვნით, არჩილ ტატუნაშვილი გულის მწვავე უკმარისობით დაიღუპა, ის ღვიძლის ციროზით და ქრონიკული ჰეპატიტით იყო დაავადებული.
"კვირის პალიტრასთან" საუბარში ცხინვალის საავადმყოფოს თანამშრომელი ამბობს, რომ საავადმყოფოში მიყვანის დროს ტატუნაშვილი უკვე მკვდარი იყო, თუმცა ცხედარი მაინც რეანიმაციაში შეიტანეს და რამდენიმე დღე დატოვეს, შემდეგ კი გვამი გაქრა. რესპონდენტის მოსაზრებით, გვამი ძველ კორპუსებში არსებულ საიდუმლო განყოფილებაში გადაიტანეს. 
მისივე ინფორმაციით, ტატუნაშვილის ე.წ. სამედიცინო ისტორია ერთ-ერთი მაღალჩინოსნის კარნახით შეადგინეს, მოგვიანებით კი ცხინვალის ე.წ. პარლამენტის სპიკერ გასიევის მითითებით, სეიფში შეინახეს.
ექიმი იხსენებს, რომ ტატუნაშვილს პირველივე შეხედვით ეტყობოდა არაადამიანური წამების ნიშნები. ის ცხინვალში არესბულ რეჟიმზე და საავადმყოფოში მიყვანილი ნაწამები ადამიანების საქმეებზე გამოცემას ანონიმურად ესაუბრება. 

ალია
პატრიარქისა და ირაკლი ღარიბაშვილის შეხვედრის დეტალები - „სააკაშვილიც უკადრებელს კადრულობდა და ივანიშვილიც უკადრებელს კადრულობს, ორივენი ჩემი და ეკლესიის გაცხადებული მტრები არიანო“ (ალია) 

ავტ.: ლევან ჯავახიშვილი 

„ალიას“ კონფიდენციალური წყარო აცხადებს, რომ საქართველოს პატრიარქმა ირაკლი ღარიბაშვილთან შეხვედრის სურვილი პირადად გამოთქვა და საუბარი, რომელიც ორ საათზე მეტ ხანს გრძელდებოდა, სამების ტაძარში შედგა. 

რესპონდენტის ცნობით, ილია მეორემ ირაკლი ღარიბაშვილს პირდაპირ უთხრა, რომ „ქართული ოცნება“ და ბიძინა ივანიშვილი დიდად არ განსხვავდებიან „ნაციონალური მოძრაობისა“ და მიხეილ სააკაშვილისგან და ექსპრემიერმა არ შეასრულა ეკლესიისა და ეროვნული ფასეულობების დაცვის დაპირება. წყაროს გადმოცემით, ილია მეორემ ირაკლი ღარიბაშვილს უთხრა, რომ მათი შეხვედრის შესახებ ბიძინა ივანიშვილი წინასწარ იყო ინფორმირებული, რაც იმას ნიშნავს, რომ ივანიშვილს საკუთარი აგენტურა საპატრიარქოშიც ჰყავს. ანონიმი რესპონდენტის თქმით, ილია მეორეს მიაჩნია, რომ ქართულ ეკლესიას დღეს ივანიშვილის გუნდზე დიდი მტერი ლამის არ ჰყავს. – „რა მნიშვნელობა აქვს, მოსასმენ აპარატურას დამიყენებს ხელისუფლება საპატრიარქოში თუ აგენტურის მეშვეობით მოიპოვებს მისთვის სასურველ ინფორმაციასო, სააკაშვილი უკადრებელს კადრულობდა და ივანიშვილიც უკადრებელს კადრულობს, ორივენი ჩემი და ეკლესიის გაცხადებული მტრები არიანო“, - ყვება „ალიას“ კონფიდენტი. 

„ალიას“ წყარო ამბობს, რომ პატრიარქმა ირაკლი ღარიბაშვილს ბიძინა ივანიშვილის გეგმა გააცნო, რომლის თანახმადაც ექსპრემიერი ღარიბაშვილის პოლიტიკაში დაბრუნებასა და მის დისკრედიტაციას გეგმავს. რესპონდენტის თქმით, ილია მეორემ ირაკლი ღარიბაშვილს სთხოვა არ დაბრუნდეს „ქართულ ოცნებაში“ და არ მისცეს ბიძინა ივანიშვილს მისი გამოყენების უფლება, რაზეც პატრიარქმა თანხმობა მიიღო. „ალიას“ ანონიმური წყარო ხაზს უსვამს, რომ ბიძინა ივანიშვილმა არაერთი პოლიტიკოსის დისკრედიტაცია მოახდინა დღემდე, მათ შორის გუბაზ სანიკიძისა და ზვიად ძიძიგურის და სავსებით ლოგიკურია, რომ ამავე მეთოდს ირაკლი ღარიბაშვილთან დაკავშირებითაც გამოიყენებს. 

სტატიაში ნათქვამია, რომ ილია მეორემ ირაკლი ღარიბაშვილს ეროვნული ძალების გაერთიანება და მათი ლიდერობა შესთავაზა, რაზეც ექსპრემიერს უარი არ უთქვამს, თუმცა, ის პროცესებში ღიად ჩაბმას არ ჩქარობს, რადგან იაზრებს, რომ ხელისუფლება ამ ძალის მარგინალიზებასა და დისკრედიტაციას შეეცდება ისე, როგორც „ნაციონალური მოძრაობის“ იმიჯი გააცამტვერა ბათუმის 11-12 მარტის მოვლენების დროს და ძალოვანი უწყებებისგან მართული პროცესები ოპოზიციას მიეწერა. 

წყაროს ინფორმაციით, საბოლოოდ პატრიარქის შეთავაზებაზე ირაკლი ღარიბაშვილს უთქვამს, რომ ამ საკითხზე იფიქრებს და გადაწყვეტილებას პირადად მას მოახსენებს. საპასუხოდ კი ილია მეორეს შეუხსენებია, რომ დრო აღარ იცდის და დაუყოვნებლივი მოქმედებაა საჭირო. რესპონდენტი აცხადებს, რომ მაქსიმუმ ორ კვირაში ირაკლი ღარიბაშვილისა და პატრიარქის მორიგი შეხვედრა გაიმართება, სადაც გაირკვევა დასთანხმდება თუ არა ღარიბაშვილი ერთიანი ოპოზიციის ლიდერობას. 

„რატომ გაწირა ივანიშვილმა ძველი გვარდია, ანუ ადამიანები, რომელთან ერთადაც 2012 წელს სამკვდრო-სასიცოცხლო ბრძოლაში ჩაება და დატოვა პოლიტსაბჭოში დავით საგანელიძე?“ (ალია) 

ავტ.: ანი დვალიშვილი 

„ალიას“ კონფიდენციალური წყარო, „ქართული ოცნების“ ე.წ. ძველი სახე, რომელიც პოლიტსაბჭოს წევრი უნდა გამხდარიყო, ამბობს, რომ ბიძინა ივანიშვილს „ახლებმა“, ფაქტობრივად, ულტიმატუმი წაუყენეს და მიანიშნეს თუკი ისინი საბჭოში ვერ მოხვდებოდნენ, ახალ ფრაქციას შექმნიდნენ და უმრავლესობის დაკარგვის საფრთხე გაჩნდებოდა. – „ბატონი ბიძინა დარწმუნებული გახლდათ, რომ ძველები არ გაყიდდნენ, გაუგებდნენ, არსად წავიდოდნენ და მოთმინებით აიტანდნენ ყველაფერს. ამიტომ მოხდა ის, რაც მოხდა. რა თქმა უნდა, თავად ახალგაზრდებმა ივანიშვილს პირდაპირ ვერ გაუბედეს ამის თქმა, მაგრამ თქვეს იმ ადამიანებთან, რომლებიც ივანიშვილს ამ ამბავს მიუტანდნე და მიუტანეს კიდეც“, - აცხადებს კონფიდენციალური წყარო. 
ჟურნალისტი წერს, რომ თუკი წყაროს დავუჯერებთ, ბიძინა ივანიშვილმა პოლიტსაბჭო საკუთარი სურვილის წინააღმდეგ დააკომპლექტა, რადგან არსებობდა საფრთხე, რომ ოპოზიციონერი პრეზიდენტის შემდეგ, „ქართულ ოცნებას“ ოპოზიციონერი პარლამენტის თავმჯდომარეც მიეღო, ეს კი სახელისუფლებო პარტიისთვის მმართველობის დასასრული იქნებოდა. 

სტატიის ავტორი ასევე ყურადღებას ამახვილებს „ქართული ოცნების“ „ძველი“ კადრების მოწოდებულ კიდევ ერთ ინფორმაციაზე, რომლის თანახმადაც, ყრილობის ჩატარებისა და ბიძინა ივანიშვილის პარტიის თავმჯდომარედ ოფიციალურად დანიშვნის შემდეგ არჩილ თალაკვაძე და მამუკა მდინარაძე თანამდებობებს დატოვებენ. – „როგორ გგონიათ, რატომ დატოვა ივანიშვილმა პოლიტსაბჭოში დავით საგანელიძე? სწორედ იმიტომ, რომ დათო ძველი კადრია და კარგად იცის, ვის როგორ ელაპარაკოს. სწორედ საგანელიძის მეშვეობით „მიაჩმორებს“ ახალგაზრდებს ივანიშვილი და პოზიციებს გაიმყარებს“, - ამბობენ „ძველები“. 

კონფიდენციალური წყარო „ძველების“ დემარშზეც საუბრობს. მისი თქმით, ძალით შექმნილ ფრაქციებს დაშლა ემუქრებათ და ამის მაჩვენებელია ზვიად ძიძიგურის გააქტიურება და განცხადების გაკეთება, რომ „კონსერვატორების“ მთავარი პარტნიორი „ქართული ოცნებაა“. სტატიაში ასევე გამოთქმულია მოსაზრება, რომ შესაძლოა ცალკეული ფრაქციების დაშლის იდეა თავად ბიძინა ივანიშვილს ეკუთვნოდეს, რადგან მას აღარ სურს „მრეწველები“, „კონსერვატორები“, „სოციალ-დემოკრატები“ და „მწვანეები“ „ათრიოს“, რადგან ისინი თანამდებობებს არა მხოლოდ პარლამენტში, არამედ, მუნიციპალიტეტების დონეზეც იღებენ, რაც „ქართული ოცნების“ აქტივის გაღიზიანებას იწვევს. 
გამოცემა ყურაღდებას კრიმინალის მატებაზეც ამახვილებს. სტატიაში ნათქვამია, რომ რეგიონებში კატასტროფულად გაზრდილია წვრილმანი ქურდობის სტატისტიკა და მოსახლეობას შინაურ ცხოველსა და მანქანის ნაწილებს პარავენ, რაც საზოგადოების გაღიზიანებას იწვევს. 
 „ალიას“ კონფიდენციალური წყარო, ერთ-ერთი მაღალჩინოსანი ძალოვანი ამბობს, რომ სწორედ რეგიონებში არსებული მძიმე სიტუაციის გამო გააფართოვა მინისტრმა პატრულის მოქმედების არეალი და რამდენიმე ისეთ მუნიციპალიტეტში შევიდა საპატრულო პოლიცია, სადაც მანამდე მხოლოდ კრიმინალური პოლიცია მოძრაობდა. რესპონდენტი აქვე დასძენს, რომ ბოლო დროს, პრაქტიკულად ყველა სამხარეო პოლიციისა და სუს-ის უფროსი შეიცვალა და იოსებ გოგაშვილის კადრების დაქვეითება დაიწყო. მისი მტკიცებით, ახლა სიტუაციას გიორგი ლილუაშვილი აკონტროლებს, რომელიც ვახტანგ გომელაურის მოადგილედ თავის დროზე პირადად ბიძინა ივანიშვილის მოთხოვნით გადაიყვანეს. 
ვიხილავთ თუ არა დაჭერების სერიალს და წავა თუ არა პოლიტიკურ რისკზე ივანიშვილი? – „გედი ფოფხაძე ჩემთვის პოლიტიკოსი არ არის, ის ნულია, ცარიელი ადგილია... მაგრამ ეკა ბესელია შეიძლება სამართლიანადაც იყოს ნაწყენი. როცა სჭირდებოდათ, გამოიყენეს, ასეთი რეპუტაციის პოლიტიკოსი ბიძინა ივანიშვილს უკვე აღარ სჭირდება“ (ალია) 
ავტ.: ნინო სამხარაძე 

ინტერვიუ სოსო ცინცაძესთან 

ინტერვიუს შესავალში ჟურნალისტი წერს, რომ პოლიტიკური კორუფცია გადამწყვეტ ფაზაშია და თუკი პროცესებს ბიძინა ივანიშვილი არ შეაჩერებს, შესაძლოა, საქართველოშიც სომხეთის სცენარი განმეორდეს. ჟურნალისტი ხაზს უსვამს, რომ მართალია ამ ეტაპზე პოლიტიკური ძალები, ფაქტობრივად, არ არსებობენ, თუმცა, „წმინდა ადგილი“ შეუვსებელი არასდროს რჩება და საპროტესტო ელექტორატი აუცილებლად შობს ლიდერს. 
სოსო ცინცაძის განცხადებით, ბიძინა ივანიშვილი პოლიტიკაში საკუთარი გადაწყვეტილებით დაბრუნდა, რადგან დაინახა, რომ მისი გუნდის წევრები სააკაშვილის რეჟიმის გზას დაადგნენ და ქვეყანა პოლიტიკურ კორუფციაშია ჩაფლული. ცინცაძის აზრით, ბიძინა ივანიშვილს თავად რომ არ დაენახა პოლიტიკაში დაბრუნების აუცილებლობა, მას ვერც გიორგი კვირიკაშვილი ან ვინმე სხვა ვერ დაარწმუნებდა გამხდარიყო ისევ ჩინოვნიკი. 

სოსო ცინცაძე მიიჩნევს, რომ ბიძინა ივანიშვილს პოლიტიკის სუფთა ფურცლიდან დაწყება სურს და ეს პოლიტსაბჭოს დაკომპლექტებითაც გამოჩნდა. რესპონდენტის აზრით, ეკა ბესელია, რომელიც წლების განმავლობაში ერთგულად ემსახურა ბიძინა ივანიშვილს, პოლიტსაბჭოში ვერ მოხვდა, რადგან მისი რეპუტაცია ბევრი ჭორ-მართალის გამო დაზიანებულია, ექსპრემიერს კი ასეთი პოლიტიკოსები აღარ სჭირდება. ცინცაძე აქვე ხაზს უსვამს, რომ ეკა ბესელია შესაძლოა, სამართლიანად იყოს ნაწყენი, რადგან მას ერთგულება არ დაუფასეს და პოლიტბიურო მაშინ დაატოვებინეს, როდესაც ყველაზე მნიშვნელოვანი საკითხები პარტიაში უნდა გადაწყდეს. 
რაც შეეხება გედევან ფოფხაძეს, სოსო ცინცაძე აცხადებს, რომ ფოფხაძე პოლიტიკურად ნულია და მან ეს იარლიყი ირაკლი ალასანიასთვის ღალატით შეიძინა. 
ინტერვიუში სოსო ცინცაძე ხაზს უსვამს, რომ ბიძინა ივანიშვილი სერიოზულ პოლიტიკურ ძვრებს გეგმავს, თუმცა, რთული სათქმელია რამდენად შეუწყობს ხელს მას ადამიანური რესურსი, რადგან კადრების პრობლემა ქვეყანაში მუდმივად არსებობს. ცინცაძე მამუკა მდინარაძის პოლიტსაბჭოში ყოფნის საკითხსაც განიხილავს. მისი აზრით, მდინარაძე უმრავლესობის ლიდერია და ბიძინა ივანიშვილი ერთი ხელის მოსმით ვერ ჩამოაშორებდა პროცესებს. 

სოსო ცინცაძე გიორგი მარგველაშვილის საპარლამენტო ანგარიშსაც განიხილავს. მისი აზრით, პრეზიდენტი ჩიხში მოაქციეს, ლანძღავდნენ და პასუხის გაცემის საშუალებას არ აძლევდნენ, შესაბამისად, გასაკვირი არ არის, რომ მან დარბაზი დატოვა. რესპონდენტი აქვე აღნიშნავს, რომ იმ პირობებში, როდესაც მმართველ გუნდში კორუფცია ყვავის, ირაკლი კობახიძის მხრიდან პრეზიდენტისთვის კორუმპირობულობის დაბრალება გაუმართლებელია. 
კითხვაზე, დაიწყება თუ არა მაღალი თანამდებობის პირების დაპატიმრების სერიალი, სოსო ცინცაძე პასუხობს, რომ არაფრის გამორიცხვა არ შეიძლება, თუმცა, ბიძინა ივანიშვილი აქედანვე უნდა შეეგუოს, რომ ის პოლიტიკაში მეფე ლირივით მარტო აღმოჩნდება. რესპონდენტი ამბობს, რომ „ქართულ ოცნებასთან“ ასოცირება ბევრი ადამიანისთვის უკვე მიუღებელია და ეს იმ განცხადებიდანაც გამოჩნდა, რომლის თანახმადაც, ბიძინა ივანიშვილმა ოთხ პირს, მათ შორის დავით მაღრაძესაც შესთავაზა საპრეზიდენტო არჩევნებში მონაწილეობა, მაგრამ მან უარი მიიღო. 

„ივანიშვილს აქვს თავისი გეგმა, რომ 2020 წელს პრემიერ-მინისტრად მოიყვანოს გიგა ბოკერია და თვითონ დარჩეს, როგორც ბოკერიას პარტნიორი პარტია“ (ალია) 

ავტ.: ნინო სამხარაძე 

ინტერვიუ კახა კუკავასთან 

ინტერვიუს შესავალში ჟურნალისტი ხელისუფლებას აკრიტიკებს და წერს, რომ ექსპრემიერის პოლიტიკაში დაბრუნებამ ხმაური კი ჩაახშო, თუმცა, „ქართული ოცნება“ კვლავ უსახურ ტომთა ჯოგს ჰგავს, საზოგადოება კი უკიდურესად მძიმე მდგომარეობაშია და ერთი დახუვლებაა საკმარისი, რომ „ქართულმა ოცნებამ“ წინა ხელისუფლებების ბედი გაიზიაროს. – „თვითგანადგურების რეჟიმში გადასული „ოცნების“ პრემიერი მხოლოდ ახლაღა მიხვდა, რომ ეს აბსტრაქტული პოლიტიკური ნაზავი პარტიად ვერ ჩამოყალიბდა, არადა, ამპარტავნები ამა ქვეყნისანი ასფიქსიაში ვარდებოდნენ, თუკი პრივატ კუნძულზე დარჩენილებს მედია და ხალხი ამუნათებდა და ახსენებდა, რომ ის იყო ჯოგი და არა პარტია. და რა უნდა ქნან ახლა, როცა საპრეზიდენტო არჩევნები მოახლოვდა და ასარჩევიც არავინ ჰყავთ?! ან რა მესიჯ-ბოქსებით უნდა დაგვაბოლონ, დავიჯეროთ, რომ ქვეყანას გადაარჩენენ, მაშინ, როცა ვკარგავთ სახელმწიფოს ნიშნებს, ჩვენს თვალწინ სახელმწიფოში გამოცხადებული ომის ქრონიკაა, სადაც პრეზიდენტი პარლამენტის დარბაზიდან გარბის, პარლამენტში კვირიკაშვილისა და კალაძის კლანი ერთმანეთს პოლიტიკურ ჭიტლაყებს ურტყამენ, სადაც კოლექტიური გუგული სხვის ბუდეში კვერცხებს დებს და ეს ტრაკგასიებული ქალი ჭარბწონიანებს პირის ამოკერვის კანონპროექტს უმუშავებს“, - წერს ჟურნალისტი ნინო სამხარაძე. 
კახა კუკავა „ალიასთან“ ინტერვიუში ბიძინა ივანიშვილის პოლიტიკაში დაბრუნებაზე საუბრობს და ამბობს, რომ ექსპრემიერი 2020 წელს აუცილებლად იქნება ინტერპოლით ძებნილთა სიაში და ის გაიზიარებს ყველა იმ პოლიტიკოსის ბედს, ვინც მესამე ვადით ცდილობდა ხელისუფლების შენარჩუნებას. კუკავა დარწმუნებულია, რომ ბიძინა ივანიშვილი 2020 წელს პრემიერ-მინისტრად გიგა ბოკერიას მოყვანას გეგმავს. „თავისუფალი საქართველოს“ ლიდერის მტკიცებით, გიგა ბოკერია არის „კაგებეს“ ნომრიანი აგენტი და ის ყოველთვის ასრულებს რუსეთის დავალებებს.  – „ბიძინა ივანიშვილს აქვს თავისი გეგმა, რომ 2020 წელს პრემიერ-მინისტრად მოიყვანოს გიგა ბოკერია და თვითონ დარჩეს როგორც ბოკერიას პარტნიორი პარტია, ანუ ფორმალურად არ იქნება მმართველი, რაც, ჩემი აზრით, არის იმდენად უტიფარი გეგმა, რომ ამას მოჰყვება იგივე მოვლენები, რა მოვლენებიც დაიწყო მეზობელ სომხეთში“, - აცხადებს კუკავა და დასძენს, რომ ბიძინა ივანიშვილისთვის ვერც ერთი ოფიციალური პოსტი ვეღარ შეასრულებს ინდულგენციის ფუნქციას, რადგან „ქართული ოცნების“ გარდა ყველა პოლიტიკური ძალა თანხმდება, რომ ექპრემიერი კრიმინალია. 
კუკავა ამბობს, რომ ბიძინა ივანიშვილი მიხეილ სააკაშვილის მსგავს პოლიტიკურ იმუნიტეტს ვერ შეიძენს, რადგან როდესაც ექსპრემეირი საქართველოდან გაიქცევა, ის არარსებული პარტიის ლიდერი იქნება და იანუკოვიჩისა და პინოჩეტის ბედს გაიზიარებს. 

კახა კუკავა „ქართული ოცნების“ პოლიტსაბჭოს დაკომპლექტების საკითხსაც განიხილავს. მისი აზრით, ივანიშვილმა სანიმუშოდ დასაჯა ძველი სახეები, ადამიანები, რომლებიც ნინია კაკაბაძის არჩევას შეეწინააღმდეგნენ, ბოკერიას გარემოცვა კი დააწინაურა და პოლიტსაბჭოში შეიყვანა. 

კუკავა პრეზიდენტის ყოველწლიურ მოხსენებასაც განიხილავს და ამბობს, რომ ბიძინა ივანიშვილის რეჟიმმა სახელმწიფო კლოუნადად გადააქცია, ამიტომ მისი შეცვლაა საჭირო. 

„თავისუფალი საქართველოს“ ლიდერი საპრეზიდენტო არჩევნებისთვის ოპოზიციის უპრეცედენტო ერთობას აანონსებს და ამბობს, რომ ლიბერალურ ძალებს ეროვნული ფასეულობების მქონე ძლიერი კანდიდატი დაუპირისპირდება, რომლის ვინაობასაც საზოგადოება სულ მალე გაიგებს. 

რა ინტერესები აქვს ფინანსთა მინისტრ მამუკა ბახტაძეს ბათუმის პორტში და როგორ  და ვისი მეშვეობით ცდილობს მის ბოლომდე ხელში ჩაგდებას (ალია) 

ავტ.: დიანა ლიპარტელიანი 

ინტერვიუ „ჰაბ-ჯორჯიას“ აღმასრულებელ დირექტორ ვასო ურუშაძესთან 

ვასო ურუშაძე აცხადებს, რომ ბათუმის პორტში მდგომარეობა ხელოვნურად უარესდება და ცალკეული კომპანიების მოგების სანაცვლოდ პორტს შემოსავალი უმცირდება, რის გამოც თანამშრომლების შემცირების საკითხი დგას. ვასო ურუშაძე ხაზს უსვამს, რომ პროცესებში ფინანსთა მინისტრია ჩართული. – „მამუკა ბახტაძემ თქვა, რომ ბათუმის ახალი საზღვაო-სატრანზიტო ტერმინალის მშენებლობისთვის 20 მილიონ დოლარზე მეტი ინვესტიციის განხორციელება იგეგმებოდა და ამ მიზნით, ბათუმში აშენდებოდა მინერალური სასუქების ტერმინალი, დიმიტრი აბდუშელიშვილის ოფშორული კომპანია „ვონდერნეტ ექსპრესის“ მიერ, თუმცა, არანაირი კვლევა, გარემოზე ზემოქმედების ანალიზი და წინარე სამუშაოები არ ჩატარებულა. გარემოზე ზემოქმედების ანალიზი არ იძებნება შესაბამისი უწყებების გვერდებზე ე.ი. ნიადაგი მზაადებოდა რაღაც სხვა მოვლენისთვის. 
ამჟამად, ბათუმის პორტს გაფორმებული აქვს ექსკლუზიური შეთანხმება შპს „ლოჯისტიკს სოლუშენთან“, რაც გულისხმობს მიზერული ტარიფების მიცემას აღნიშნულ კომპანიაზე ტვირთების გადატვირთვის მომსახურებაზე, რომ შემდეგ „ლოჯისტიკს სოლუშენმა“ გაცილებით მაღალი ტარიფებით შესთავაზოს მომსახურება კლიენტებს, როგორც შუამავალმა კომპანიამ პორტსა და ტვირთმფლობელებს შორის. ფული შპს „ლოჯისტიკ სოლუშენში“ ილექება, ხოლო პორტი შემცირებული შემოსავლების გამო თანამშრომლებს ამცირებს და სამუშაო პირობებს აუარესებს“, - განმარტავს ვასო ურუშაძე და დასძენს, რომ მამუკა ბახტაძე პირდაპირ იყო ჩართული ბათუმის პორტში არსებულ პროცესებში და ლობირებდა საკუთარ გარემოცვას, რომლის ერთ-ერთი წევრიც დიმიტრი აბდუშელიშვილია. 
ვასო ურუშაძე აქვე კიდევ რამდენიმე პირის ვინაობასაც ასახელებს, რომლებიც მამუკა ბახტაძისა და მისი გარემოცვის წევრების შედგენილი სქემით მოქმედებენ. ესენი არიან ნავთობტერმინალის დირექტორი მურატ ჯუმადილაევი და მისი მოადგილე ლევან გურგენიძე. 

გედევან ფოფხაძე: თქვენ რატომ ლაპარაკობთ მოქალაქეების მაგიერ? - იმიტომ, რომ პირველ რიგში, მე ვარ ამ ქვეყნის მოქალაქე და მერე - ჟურნალისტი, თქვენ ხართ ჩვენ მიერ დროებით დაქირავებული და ჩემი სამოქალაქო თუ პროფესიული ვალია, შეცდომებზე მოგთხოვოთ პასუხი... (ალია) 
ავტ.: ნინო სამხარაძე 

ინტერვიუ გედევან ფოფხაძესთან 

გედევან ფოფხაძე „ქართულ ოცნებაში“ დარჩენის მიზეზებს განმარტავს. ამბობს, რომ ბიძინა ივანიშვილის პოლიტიკაში დაბრუნებამ მოცემულობა შეცვალა და სწორი კომუნიკაციის მოლოდინი გააჩინა. ფოფხაძე აქვე ხაზს უსვამს, რომ მას პარტიაში დარჩენასთან დაკავშირებით გიორგი კვირიკაშვილმა და კახა კალაძემაც დაურეკეს და ისაუბრეს გუნდში ერთიანობის შენარჩუნების აუცილებლობაზე. 
კითხვაზე, იცოდა თუ არა წინასწარ, რომ ბიძინა ივანიშვილი პოლიტსაბჭოში მის კანდიდატურას აღარ შეიყვანდა, გედევან ფოფხაძე პასუხობს, რომ  მთავარია იქ არიან ადამიანები, რომლებიც მის მსოფლმხედველობასა და პრინციპებს იზიარებენ. – „შეიძლება, პოლიტსაბჭოში 15-ვე ადამიანი ჩემთვის ერთნაირად მისაღები არ იყოს და მე სხვანაირად შემეთავაზებინა პოლიტსაბჭოს კონფიგურაცია, მაგრამ, ვინაიდან, ამ შემთხვევაში გადამწყვეტი ფაქტორი არის ბიძინა ივანიშვილი, მე მაინც მგონია, რომ შემიძლია, მშვიდად ვიყო“, - აცხადებს ფოფხაძე და დასძენს, რომ გუნდში მიღებული შეთანხმების თანახმად, თანაგუნდელებზე მწვავე განცხადებებს საჯაროდ აღარ გააკეთებს. 

ინტერვიუში ჟურნალისტი პრეზიდენტის საპარლამენტო გამოსვლაზეც საუბრობს და ამბობს, რომ მოქალაქეებს უჩნდებათ შთაბეჭდილება, თითქოს მიზანმიმართულად ხდება ინსტიტუტების ნგრევა. საპასუხოდ გედევან ფოფხაძე ამბობს, რომ ასეთი განცდა არ არსებობს საზოგადოებაში და ჟურნალისტი მოქალაქეების სახელით არ უნდა საუბრობდეს. რესპონდენტი ხაზს უსვამს, რომ პრეზიდენტისთვის უმრავლესობის დეპუტატებს ანგარიშის წარდგენისას ხელი არ შეუშლიათ და გიორგი მარგველაშვილის მხრიდან ემოციების დემონსტრირებას ჰქონდა ადგილი. გედევან ფოფხაძე ფიქრობს, რომ გიორგი მარგველაშვილი თავად ცდილობს აჟიოტაჟის ატეხვას, რათა წინასაარჩევნოდ აქტუალობა შეინარჩუნოს და ამომრჩევლის მხარდაჭერა ჰქონდეს. 
კითხვაზე, მოახერხებს თუ არა ბიძინა ივანიშვილი ფორსირებულ რეჟიმში ქვეყნის კრიზისიდან გამოყვანას, გედევან ფოფხაძე პასუხობს, რომ თუკი ვინმეს აქვს ქართულ პოლიტიკაში მდგომარეობის გამოსწორების რესურსი, ეს ბიძინა ივანიშვილია. – საპარლამენტო უმრავლესობის დეპუტატი ადასტურებს, რომ ხელისუფლებაში გარკვეული დოზით კორუფცია არის, თუმცა, ამას სისტემური ხასიათი არ აქვს და მსგავს საკითხებზე ბიძინა ივანიშვილთან საუბრები მიმდინარეობს. 

გედევან ფოფხაძე ინტერვიუში ყურადღებას ამახვილებს, რომ საპრეზიდენტო კანდიდატზე საუბარი გუნდში ჯერ არ გამართულა. 

„შეიძლება ამ წუთას არ ჩანს, რომ ხალხი აფეთქების პირასაა, მაგრამ სერიოზული სტიქიების წინ ყოველთვის დიდი სიმშვიდეა“ (ალია) 

ავტ.: მაკა დეკანოსიძე

ინტერვიუ არჩილ გამზარდიასთან 

არჩილ გამზარდია მიიჩნევს, რომ ბიძინა ივანიშვილის პოლიტიკაში დაბრუნება მისი პარტიის წარუმატებლობითა და საერთაშორისო ორგანიზაციების მხრიდან არაფორმალურ მმართველობასთან დაკავშირებით გამოთქმული კრიტიკული შეფასებებითაა განპირობებული. რესპონდენტის თქმით, პრემიერს საერთაშორისო ლიდერები სერიოზულად ვერ განიხილავენ და მასთან საუბარი მხოლოდ რიტუალურ ფუნქციას ასრულებს, რადგან იციან, რომ გადაწყვეტილების მიმღები ბიძინა ივანიშვილია.  გამზარდიას განცხადებით, ქვეყანაში ისეთი სიმშვიდეა, როგორიც სერიოზული სტიქიების წინ ისადგურებს ხოლმე, შესაბამისად, ხალხის აფეთქება გამორიცხული არ არის. 

არჩილ გამზარდია ხაზს უსვამს, რომ ხელისუფლებაში კორუფცია და ნეპოტიზმი უმაღლეს ნიშნულს აღწევს, ყველაფერი კი საბოლოოდ ბიძინა ივანიშვილს უკავშირდება, რაც „ქართულ ოცნებას“ ერთგვარად პასუხისმგებლობისგანაც ათავისუფლებს. 

გამზარდია ამბობს, რომ ქვეყანაში სერიოზული კრიზისია, საიდანაც გამოსავალი ადამიანური რესურსის სწორად გადანაწილებაა. მისი განცხადებით, თუკი ექსპრემიერი ძალაუფლებას მხოლოდ თავისთვის დაიტოვებს და სხვა პირებზე არ გადაანაწილებს, მთელი პასუხისმგებლობა ისევ მას დაეკისრება, რაც სახელისუფლებო ცვლილებებს გარდაუვალს გახდის. 

კი, ბატონო, შიმშილია ქვეყანაში და რა დროს გაქცევა და სიტყვაზე უარის თქმაა, რა დროს იმათი რეგლამენტი და თქვენი დებოშია (ალია) 

ავტ.: თამო კეშელავა 

ჟურნალისტი კვირის აქტუალურ თემებს სატირულ ჟანრში მიმოიხილავს და წერს, რომ პრეზიდენტი, რომელიც, ფაქტობრივად, არაფერს ნიშნავს, საპარლამენტო გამოსვლაზეც კი უარს ამბობს და სიტყვას წყვეტს, რაც იმაზე მეტყველებს, რომ ქვეყანაში არსებული შიმშილი თუ სხვა პრობლემები არავის ადარდებს. სტატიის ავტორის თქმით, რეგლამენტი საქართველოს კონსტიტუციასავითაა და მას მუდმივად სათავისოდ ირგებენ. 
თამო კეშელავა აღნიშნავს, რომ პრემიერი ისევ პოზიტივის არდანახვაზე საუბრობს.  – „დავფიქრდი და გენიოსია ეს კაცი - ოსკარი არ არის მშიერ-მწყურვალი, უმუშევარი და გადასახადით დამხრჩვალი კიდევ ცოცხალი რომ ვარ? არ არის ახლა ეს სასწაული და პოტივი?“, - ნათქვამია სტატიაში, სადაც ასევე განხილულია სოზარ სუბარის ფრაზა, მაღალი ციფრი, მაღალ პრემიას არ ნიშნავსო. 

ჟურნალისტი „გირჩის“ წევრების დაკავებაზეც ამახვილებს ყურადღებას. მისი აზრით, „გირჩის“ რამდენიმე წევრის დაკავება და მსუბუქი სასჯელის დაკისრება შერჩევით სამართალზე მიანიშნებს. 

რა უთხრა პატრიარქმა „მარშის“ წევრებს და რას აპირებს სანდრო ბრეგაძე? (ალია) 
ავტ.: ლევან ჯავახიშვილი 

ინტერვიუ სანდრო ბრეგაძესთან 

ინტერვიუს შესავალში ჟურნალისტი წერს, რომ მოსამართლემ არ გაითვალისწინა დეპუტატების შუამდგომლობა და „ქართული მარშის“ 6 წევრი კვლავ წინასწარ პატიმრობაში დატოვა. ჟურნალისტის აზრით, ეს არის ერთგვარი სადამსჯელო ნაბიჯი ხელისუფლებისა და ლიბერასტებისგან, რათა სამომავლოდ რელიგიისა და ეროვნული ფასეულობების დაცვა ვეღარავინ შეძლოს. 
სანდრო ბრეგაძე ამბობს, რომ ქვეყანაში შერჩევითი სამართალია და ეს „გირჩის“ ბოლოდროინდელი ქმედებების დროს კიდევ ერთხელ დადასტურდა. მისი თქმით, „გირჩის“ წევრებმა სიტყვიერი შეურაცხყოფა მიაყენეს პოლიციის წევრებს, თუმცა, ისინი ფულადი ჯარიმის საფუძველზე გაათავისუფლეს, „ქართული მარშის“ წევრები კი იმავე საქციელისთვის წინასწარ პატიმრობაში იმყოფებიან და 5 წლამდე პატიმრობაც ემუქრებათ, რაც პოლიტიკურ გადაწყვეტილებაზე მიანიშნებს. 

სანდრო ბრეგაძე მიიჩნევს, რომ დღეს სასამართლო სისტემა იმაზე უარესია, ვიდრე „ნაციონალური მოძრაობის“ დროს იყო, რადგან იმ პერიოდში საქმის შეკერვა მაინც ხდებოდა და გარკვეული არგუმენტები ჰქონდა ბრალდების მხარეს, ახლა კი სასამართლო ხელაღებით აკმაყოფილებს პროკურატურის მოთხოვნას. 

„ქართული მარშის“ ლიდერი ინტერვიუში პატრიარქთან შეხვედრასაც მიმოიხილავს. ამბობს, რომ ილია მეორემ შეხვედრისას ღიად დააფიქსირა პოზიცია, რომ ახალგაზრდები უდანაშაულოები არიან და მათი ციხიდან გათავისუფლებაა საჭირო. კითხვაზე, გააკეთებს თუ არა საქართველოს პატრიარქი ამ საკითხზე განცხადებას, ბრეგაძე პასუხობს, რომ ეს მისი გადასაწყვეტია და ილია მეორე თავად მოიფიქრებს რა ფორმით დააფიქსიროს პოზიცია. 
სანდრო ბრეგაძე შიმშილობის აქციის დროებით შეწყვეტაზეც ამახვილებს ყურადღებას. მისი ინფორმაციით, ამ ეტაპზე მხოლოდ თვითონ, რამაზ გაგნიძე და გურამ გვასალია აგრძელებენ ციხეში მყოფ ახალგაზრდებთან ერთად შიმშილობას, დაკავებულთა ოჯახის წევრებმა კი პროტესტი დროებით შეწყვიტეს, თუმცა, თუკი „ქართული მარშის“ წევრები პატრიარქის პოზიციის დაფიქსირების შემდეგაც არ გათავისუფლდებიან, შიმშილობის აქცია თავდაპირველი გეგმის მიხედვით გაგრძელდება. 

„ქართული მარშის“ ლიდერი ინტერვიუში საზოგადოების პასიურობაზეც საუბრობს და უკმაყოფილებას გამოთქვამს იმის გამო, რომ ქვეყანაში „კლავიატურის ლომები“ მომრავლდნენ, საქმის კეთება კი არავის სურს. 
„აქ თუ წვეთი სისხლი მაინც დაიღვრება, ხალხს ვეღარაფერი შეაჩერებს“ - არანაირი კომპრომისი და მოლაპარაკება! ბიჭები ციხეში შიმშილობენ და ჩვენ ვის მოველაპარაკოთ? ამ უზნეო ხელისუფლებას? (ალია) 

ავტ.: ლევან ჯავახიშვილი 

გამოცემა სახელმწიფო კანცელარიასთან შეკრებილ „ქართული მარშის“ წევრებსა და მათ ოჯახის წევრებს ესაუბრა, რომლებიც 6 აქტივისტის გათავისუფლების მოთხოვნით რამდენიმე დღეა შიმშილობს. როგორც სანდრო ბრეგაძე განმარტავს, შიმშილობის აქციაში სამოცამდე ადამიანი მონაწილეობს და მათი ერთადერთი მოთხოვნა „ქართული მარშის“ შვიდი წევრის გათავისუფლებაა. ბრეგაძის განცხადებით, მოშიმშილეები კომპრომისსა და ხელისუფლებასთან მოლაპარაკებაზე წასვლას არ აპირებენ. „ქართული მარშის“ ლიდერი ამბობს, რომ ფსევდოლიბერალ ხელისუფლებას ახალგაზრდების გათავისუფლება არ სურს, რადგან 17 მაისს ლგბტ პირები აქცია იმართება, თუმცა, ბრეგაძე ხაზს უსვამს, რომ „ქართული მარშის“ წევრები ლგბტ თემის წარმომადგენლებს რუსთაველზე მსვლელობის გამართვის უფლებას არ მისცემენ. 
ხელისუფლებას აკრიტიკებს „ქართული მარშის“ კიდევ ერთი წევრი რამაზ გაგნიძე, რომლის თქმითაც, „ქართულმა ოცნებამ“ „ნაციონალური მოძრაობის“ ქმედებებსაც კი გადააჭარბა და ქრისტეს სახელის დასაცავად გამოსული ბიჭები დააკავა, რაც გაუგონარი ქმედებაა. გაგნიძე იზიარებს სანდრო ბრეგაძის მოსაზრებას, რომ ლიბერასტებსა და ხელისუფლებას 17 მაისს აქციის გამართვა არ გამოუვათ. 

მოშიმშილე პატიმრების ჯანმრთელობის მძიმე მდგომარეობაზე საუბრობს თამარ იოვაშვილი. იგი ამბობს, რომ ლადო სადღობელაშვილს რამდენიმე ისეთი დაავადება აქვს, რის გამოც, მისთვის შიმშილი კატასტროფული შედეგის მომტანი იქნება, ამაზე კი პასუხისმგებლობა ხელისუფლებას უნდა დაეკისროს. 

„ამ ხელისუფლებას მოუწევს ძალიან სერიოზული დაპირისპირება ხალხთან“ (ალია) 
ავტ.: ლევან ჯავახიშვილი 

ინტერვიუ „საქართველოს დემოგრაფიული საზოგადოების“ თავმჯდომარე ზვიად ტომარაძესთან 

ზვიად ტომარაძე „ქართული მარშის“ წევრებს სოლიდარობას უცხადებს და ამბობს, რომ ხელისუფლებამ ქრისტიანობის დამცველი ახალგაზრდები უკანონოდ დააკავა. ტომარაძის განცხადებით, ახალგაზრდებისათვის მხოლოდ ადმინისტრაციული ჯარიმის დაკისრება იყო სამართლიანი სასჯელი, თუმცა, ისინი ახლა პატიმრობაში იმყოფებიან. ზვიად ტომარაძე მიიჩნევს, რომ ხელისუფლებას სულიერი რესურსი აღარ გააჩნია, ამიტომაც ძალიან სერიოზული დაპირისპირება მოუწევს ხალხთან და „ქართული ოცნება“ „ნაციონალური მოძრაობის“ ბედს გაიზიარებს. 

„რადგან რაღაც სისულელე არის დაკანონებული, სულაც არ ნიშნავს იმას, რომ ეს  არის სწორი და სამართლიანი! მასე ერთ დროს მონობაც კანონიერი იყო!“ – „იმის გამო გავერთიანდეთ, რომ მოდი, ბიძინა ჩამოვაგდოთ, ჩემი აზრით, ეს არის იდიოტობა“ (ალია) 

ავტ.: მაკა დეკანოსიძე 

ინტერვიუ ზურაბ ჯაფარიძესთან 

ზურაბ ჯაფარიძე აცხადებს, რომ სამართალდამცველებმა მათი პარტიის წევრებზე ნადირობა პოლიტიკური მოტივით დაიწყეს, რადგან ჯაფარიძემ აპრილში საპრეზიდენტო არჩევნებში მონაწილეობა დააანონსა. რესპონდენტი შერჩევით სამართალზეც საუბრობს. მისი განმარტებით, იაგო ხვიჩიასა და ვახო მეგრელიშვილს 10 დღიანი პატიმრობა უკანონოდ მიესაჯათ და მათ სამართალდამცველებისთვის შეურაცხყოფა არ მიუყენებიათ. 
„გირჩის“ ლიდერი ინტერვიუში ადასტურებს, რომ პარტიის წევრები ნარკოტიკების მოხმარებას ემხრობიან, რადგან ისინი მიიჩნევენ, რომ ამ შემთხვევაში ადამიანები ზიანს არავის აყენებენ. ზურაბ ჯაფარიძის თქმით, ისინი არღვევენ კანონს, რადგან ეს კანონი არაჰუმანურია. 
ზურაბ ჯაფარიძე ქვეყნის ეკონომიკურ მდგომარეობასაც მიმოხილავს. მისი განმარტებით, ქვეყანაში ეკონომიკური ზრდის მაჩვენებელი ბოლო წლებში გაიზარდა, თუმცა, საქართველოს განვითარების ეს ტემპი არ აწყობს. პოლიტიკოსი მიიჩნევს, რომ საქართველოს უნდა ჰყავდეს ხელისუფლება, რომელიც არ გაითვალისწინებს საერთაშორისო ინსტიტუტების რეკომენდაციებს და განახორციელებს რისკიან, მაგრამ ეფექტურ რეფორმებს. 

ზურაბ ჯაფარიძის თქმით, იგი მზადაა საქართველოს ხელისუფლებასთან და ბიძინა ივანიშვილთან ეკონომიკურ საკითხებზე სათანამშრომლოდ, თუმცა, მათი მხრიდან კომუნიკაციის სურვილი არ ყოფილა. 

„გირჩის“ ლიდერი მოახლოებულ საპრეზიდენტო არჩევნებთან დაკავშირებით რომელიმე პარტიასთან გაერთიანებას გამორიცხავს. ამბობს, რომ ქვეყანაში არ არსებობს პოლიტიკური ძალა, რომელიც მათ იდეებს იზიარებს, შესაბამისად, მხოლოდ ბიძინა ივანიშვილის ჩამოსაგდებად გაერთიანება, იდიოტობაა. 
„ჩემი მეგობარიც მაგ ნარკოტიკით დაიღუპა, წინა ხუთშაბათს დავკრძალეთ“ (ალია) 
ავტ.: ნინო ლაბარტყავა 

„ალიას“ ანონიმური რესპონდენტი ამბობს, რომ ბოლო დღეების განმავლობაში ნარკოტიკი „მეფედრონის“ მოხმარების შედეგად 10-15 ადამიანი გარდაიცვალა, მათ შორის მისი მეგობარი, 26 წლის კობა, რომელიც ერთ-ერთი მინისტრის ნათლული იყო. წყაროს ინფორმაციით, კობამ „მეფედრონი“ „ემ დი ემ ეის“ სახელით შეიძინა და გასართობად „ბასიანზე“ წავიდა, უკან დაბრუნებული კი საკუთარ სახლში გარდაიცვალა. 
„ეს დაზიანებები, თემქაზე, სამმა პოლიციელმა მომაყენა“ (ალია) 

ავტ.: ნინო ლაბარტყავა

„ალიას“ რესპონდენტი, ლევან ჩოხელი ყვება, რომ 27 აპრილს პოლიციელებმა უმიზეზოდ დააკავეს, განყოფილებაში მისვლამდე კი მას ფიზიკური შეურაცხყოფა მიაყენეს. გამოცემა ჩოხელის სხეულზე არსებული დაზიანებების ფოტომასალასაც აქვეყნებს. მოქალაქის ცნობით, ის განყოფილებაში მისვლიდან მალევე გაათავისუფლეს. ლევან ჩოხელი მომხდართან დაკავშირებით უკვე დაუკავშირდა შინაგან საქმეთა სამინისტროს გენერალურ ინსპექციას. იგი იმედოვნებს, რომ უწყება სათანადო რეაგირებას მოახდენს. 

დაუმორჩილებლობა ამათ იდიოტურ კანონებს! გუგული და მისი პარლამენტარი „კოლეგები“ სულ კინწისკვრით გამოვათრიოთ იქიდან, სადაც მხოლოდ ბიძინას ახირებით მოხვდნენ, ამათი უმეტესობა ჩვენ არ აგვირჩევია!!! (ალია) 

ავტ.: ლევან ჯავახიშვილი 

ჟურნალისტი წერს, რომ „ქართული ოცნების“ დეპუტატები ერთი ადგილის ფხანის მეტს არაფერს აკეთებენ“ და გიული ასალანიას დაქალმა გუგული მაღრაძემ მწეველების შემდეგ ჭარბწონიანებს შეუტია. სტატიის ავტორის თქმით, იმის ნაცვლად რომ ხელისუფლებამ სოციალურად დაუცველების რაოდენობის შემცირებასა და ეკონომიკური მდგომარეობის გაუმჯობესებაზე იზრუნოს, აბსურუდული კანონების მიღებაზე იხარჯება დრო და გასაკვირი არ იქნება თუკი ჭარბწონიანებისთვის ჯარიმებიც ამოქმედდება. 
ჟურნალისტი ლევან ჯავახიშვილი საზოგადოებას დაუმორჩილებლობისკენ მოუწოდებს და ამბობს, რომ ხალხმა სულ კინწის კვრით უნდა გამოაგდოს პარლამენტიდან დეპუტატები, რომელთა დიდი ნაწილიც ბიძინა ივანიშვილის ახირებით მოხვდა საკანონმდებლო ორგანოში. 

არ იცოდით ეს ამბავი, ქალბატონო გუგული, არა? ეჰ, კიდევ ძალიან ბევრი რამ არ იცით თქვენ და თქვენი გუნდის წევრებმა და ეგ არის ამ ქვეყნის ყველაზე დიდი უბედურება! (ალია) 

ავტ.: გიორგი მუმლაური 

სტატიაში ნათქვამია, რომ „ქართული ოცნების“ დეპუტატებს სულელური კანონების მიღებაში ბადალი არ ჰყავთ. ჟურნალისტის ცნობით, გერმანიაში სიგარეტთან დაკავშირებით რეგულაციები 2009 წლიდან მოქმედებს, თუმცა, როგორც დადგინდა, ადამიანები, რომლებიც თამბაქოს ანებებენ თავს, ალკოჰოლისკენ მიილტვიან, ეს კი როგორც ჩანს, გუგული მაღრაძის კვლევის საგანი არ ყოფილა. 
 „ძიუდოისტები გულშემატკივრებთან ერთად მივლენ ფედერაციაში და ქევხიშვილს ძალით გამოათრევენ“ - ვინ გახდება ძიუდოს ფედერაციის ახალი პრეზიდენტი?! (ალია) 
ავტ.: ანი დვალიშვილი 

სტატიაში ნათქვამია, რომ „ქართული ოცნების“ ხელისუფლებაში მოსვლის შემდეგ გავლენების გადანაწილება სპორტულ ფედერაციაშიც ახალი ხელისუფლების ძალისხმევით მოხდა და ძიუდოს ფედერაციის ხელმძღვანელად, ზურაბ ზვიადაურის ძალისხმევით დავით ქევხიშვილი დაინიშნა. დავით ქევხიშვილს, რომელსაც, ავტორის თქმით, პოლიტიკური მადა გაეზარდა, ამჯერად ძიუდოს ფედერაციის თავმჯდომარეობასთან ერთად ყვარლის საკრებულოს თავმჯდომარის პოსტიც უკავია. 

გამოცემა ყურადღებას ამახვილებს ძიუდოისტების წარუმატებლობაზე და იმ ფაქტზე, რომ პროფესიონალები და თავად ზურაბ ზვიადაურიც დავით ქევხიშვილის გადადგომას ითხოვენ. თუმცა, ქევხიშვილს მხარს უჭერს შოთა ხაბარელი. აქვე საუბარია იმაზეც, რომ ზურაბ ზვიადაურსა და ქევხიშვილის სხვა ოპონენტებს პრეზიდენტობის კანდიდატად საერთაშორისო კატეგორიის მსაჯის, ვლადიმერ ნუცუბიძის დასახელება სურთ. 

რა აწვალებს ადა მარშანიას? (ალია) 

ავტ.: ნანა სულავა 

ჟურნალისტი ნანა სულავა ადა მარშანიას პრორუს პოლიტიკოსად მოიხსენიებს და დეპუტატს შეახსენებს, რომ რუსეთთან დათმობაზე წასვლამ საქართველოს წარმატება არასდროს მოუტანა. სტატიის ავტორი წერს, რომ ვაი პატრიოტებს, ადა მარშანიას, ემზარ კვიციანსა თუ სხვებს პოლიტიკური განათლება არ გააჩნიათ, თუმცა, სანამ ქვეყანაში ბიძინა ივანიშვილის ფინანსური ოლიგარქია მძლავრობს, საქართველოს მდგომარეობა არ გაუმჯობესდება. – „ქართველი და აფხაზი ხალხის ცოდვა მოგეცათ თქვენ ვაიპატრიოტებს და დაგეწვათ „ოცნება“, მასთან კოჰაბიტაციაში მყოფი „ნაცებითა“ და „ევრონაცებით“ - ნათქვამია სტატიაში. 

„გაძლიერდება პოლიტიკური შეხლა-შემოხლა, მოეწყობა აქციები, საპროტესტო აქციები“ (ალია) 
ავტ.: მაია იასეშვილი 

ასტროლოგი დავით ბუტიკაშვილი „ალიას“ მკითხველს მიმდინარე კვირის პროგნოზს აცნობს. დავით ბუტიკაშვილის თქმით, უახლოეს დღეებში გაძლიერდება საპროტესტო მუხტი, რის გამოც მრავალრიცხოვანი აქციებია მოსალოდნელი. რესპონდენტის თქმით, ამ კვირაში მომხდარი მოვლენები ეკლესიის ავტორიტეტის ზრდას შეუწყობს ხელს. 
რაც შეეხება ბიძინა ივანიშვილის პოლიტიკაში დაბრუნებას, ასტროლოგი აცხადებს, რომ ექსპრემიერის პროცესებში ჩართვა მხოლოდ იმ შემთხვევაში იქნება სასიკეთო, თუკი ის სიტუაციის მართვას მთლიანად აიღებს საკუთარ თავზე. 

სოხუმის სახელმწიფო უნივერსიტეტის ყოფილი ან მოქმედი თანამშრომლების წინააღმდეგ სისხლის სამართლის საქმე აღიძვრება?! (ალია) 

ავტ.: ლევან ჯავახიშვილი 

სტატიაში ნათქვამია, რომ სოხუმის სახელმწიფო უნივერსიტეტის ყოფილი ან მოქმედი თანამშრომლები შესაძლოა სისხლის სამართლის პასუხისმგებლობაში ყალბი დიპლომის გაცემის გამო მიეცენ. საუბარია კრასნოდარის ოლქის მოსამართლის ელენა ხახალევასთავის ფიქტიური დიპლომის დამზადებაზე. 
პრაიმტაიმი

EXCLUSIVE ინტერვიუ ზურაბ ბიგვავასთან / რა პროცესები დაიწყო ოპოზიციაში და რა ხდება „ქართულ ოცნებაში“? (პრაიმტაიმი)

ავტ. ქეთი ხატიაშვილი

ინტერვიუ ზურაბ ბიგვავასთან. 

ექსპერტი ზურაბ ბიგვავა გამოცემასთან საუბარს ჰოლანდიაში მიხეილ სააკაშვილის ინიციატივით ოპოზიციურ პარტიებთან გამართული შეხვედრის შეფასებით იწყებს. მისი თქმით, სააკაშვილი თავისივე პარტიის განშტოებებს შეხვდა და ამას სერიოზულად არავ​ინ უყურებს. 
ბიგვავას სიტყვებით, NDI-ს კვლევებშიც კარგად გამოჩნდა, რომ ელექტორატს პოლიტიკოსების მიმართ ნიჰილიზმი აქვს. ხელისუფლება სამჯერ მეტად რეიტინგულია, ეს კი იმას ნიშნავს, რომ მთავრობა პოლიტიკოსებს კი არ ებრძვის, არამედ საზოგადოების პულსზე უდევს ხელი და ამიტომაც მისი მხარდაჭერაც აქვს.
ექსპერტისთვის ოპოზიციის რიგებიდან ყველაზე პერსპექტიული პოლიტიკოსი გიორგი ვაშაძეა, რომელსაც, მისივე განმარტებით, საინტერესო იდეები აქვს და აქცენტს მომავალ თაობაზე აკეთებს.
რაც შეეხება საპრეზიდენტო არჩევნებს, რესპონდენტი ფიქრობს, რომ გიორგი მარგველაშვილი მასში მონაწილეობას არ მიიღებს. ის არ გამორიცხავს, რომ ოპოზიციიდან პრეზიდენტობისთვის ერთამენთს გიორგი ვაშაძე და დავით ბაქრაძე დაუპირისპირდნენ. 

ბიგვავა მმართველ პარტიაში მომხდარ დაპირისპრებაზეც აკეთებს კომენტარს. მისი შეფასებით, ეს იყო ორგანიზაციული კრიზისი და სწორედ ამან განაპირობა ბიძინა ივანიშვილის პოლიტიკაში დაბრუნებაც. „ორგანიზაცია არის გასაზრდელი იდეოლოგიურად, ეგზისტენციალურად, ფსიქოლოგიურად. ის უფრო ეფექტიანი და ქმედითი უნდა გახდეს. სხვანაირად შემდგომი ნაბიჯები, სახელმწიფო დონის ნაბიჯები ვერ გადაიდგმება“ - ამბობს ექპერტი და აქვე დასძენს, რომ ბიზნესმენი პოლიტიკიდან არც არასდროს წასულა, რადგან თვითონვე აცხადებდა, რომ საკუთარი გუნდის წევრებს რჩევებს აძლევდა. ბიგვავას შეფასებით, ივანიშვილი დღემდე უკონკურენტო ლიდერია.
ბიგვავასთვის ლიდერები არიან გიორგი კვირიკაშვილიც, გიორგი გახარიაც, თეა წულუკიანიც და სხვ. და განმარტავს, რომ მათ აქვთ იდეები და უკან არ იხევენ მათ განსახორციელებლად. 
რესპონდენტი დასძენს, რომ ნელი ტემპის მიუხედავად, ქვეყანა ვითარდება და ბოლო პროცესებიც სწორედ ამას მოწმობს. 

„ეს გაქცეული პრეზიდენტის არასერიოზული პიარკამპანია“ / ჰოლანდიაში შეკრებილი ოპოზიცია და პარლამენტში ატეხილი დებოში / წინასაარჩევნო პოლიტიკური შოუ – სააკაშვილიდან მარგველაშვილამდე (პრაიმტაიმი)

ავტ. ქეთი ხატიაშვილი

სტატიაში საუბარია საპრეზიდენტო არჩევნებისთვის სხვადასხვა პოლიტიკური პარტიების სამზადისზე და სავარაუდო კანდიდატების პერსპექტივაზე. ავტორი წერს ამსტერდამში შემდგარ შხვედრაზე და აღნიშნავს, რომ მიხეილ სააკაშვილის გამოჩენა სრულიად უავტორიტეტო, უპრინციპო და ურეიტინგო ფიგურებთან იმის მანიშნებელია რომ მას ხელისუფლების შეცვლის შანსი არ აქვს და სასოწარკვეთილია საკუთარი უპერსპექტივობის გამო. 
სტატიის თანახმად, საპრეზიდენტო არჩევნებში, შესაძლოა, ერთმანეთს გიორგი ვაშაძე და დავით ბაქრაძე დაუპირისპირდნენ. რაც შეეხება გიორგი მარგველაშვილს, მისი პოზიცია ამ დრომდე უცნობია. 
სტატიაში საუბარია მარგველაშვილის საპარლამენტო გამოსვლაზეც. ჟურნალისტი წერს, რომ პრეზიდენტი არ ელოდა, რომ კრიტიკას არა მხოლოდ ხელისუფლებისგან, არამედ „ევროპული საქართველოსგან“ და „ნაციონალური მოძრაობისგანაც“ მიიღებდა და სწორედ ამ მოულოდნელობის გამო დატოვა პარლამენტი, მისი დემარში კი, სოზარ სუბარის შეფასებით,  დამაზიანებელია ქვეყნის იმიჯისთვის. 
გამოცემა ციტირებს პრეზიდენტის ადმინისტრაციიდან გაჟღერებულ განცხადებას, რომლის თანახმად, ირაკლი კობახიძის მიერ პრეზიდენტის მისამართით გამოთქმული ცილისმწამებლური განცხადებების შემდეგ პარლამენტში უნდა დაიწყოს იმპიჩმენტის შესაბამისი პროცედურები. 
მოგვიანებით, ამ განცხადებას მამუკა მდინარაძემ „გაქცეული პრეზიდენტის არასერიოზული პიარკამპანია“ უწოდა. 

იმპიჩმენტის დასაწყებად საკმარის საფუძველს ხედავს ექსპერტი ლევან ალაფიშვილიც. მისი თქმით, სხვა საკითხია, დაიწყებს თუ არა ამას პარლამენტი. 
სტატიის ავტორი დასძენს, რომ საარჩევნო რინგს ორი პოლიტიკური შოუმენი ჰყავს - გიორგი მარგველაშვილი და მიხეილ სააკაშვილი. აქედან, სააკაშვილი პრეზიდენტობისთვის ბრძოლას არ აპირებს, მარგველაშვილი კი საკუთარი გადაწყვეტილების გასახმაურებლად ხელისუფლების მიერ საპრეზიდენტო კანდიდატის დასახელებას ელოდება. 

ქეთი დოლიძე VS შალვა ნათელაშვილი (პრაიმტაიმი)

ავტ. მიხეილ ჯანგირაშვილი

 „პრაიმტაიმთან“ საუბრისას რეჟისორი ქეთი დოლიძე შალვა ნათელაშვილის განცხადებას პასუხობს, სადაც პოლიტიკოსმა თქვა, რომ დოლიძეს გასაჩუმებლად ბიძინა ივანიშვილმა 450 000 ლარი გადაუხადა ბიუჯეტიდან. დოლიძის თქმით, ის არც გაჩუმებულა და სოციალურ ქსელშიც ხშირად აკრიტიკებს მისთვის მიუღებელ პოზიციებს.
„ის არის ერთი საცოდავი, გაყიდული რუსეთის კაცი და პოლიტიკური ნული, უზარმაზარი ფული აიღო მიხეილ სააკაშვილისგან, როდესაც გაყიდა საკრებულოს თავმჯდომარეობა. მე ძალიან დიდი გულშემატკივარი ვარ ბიძინა ივანიშვილისა“. – განაცხადა ქეთი დოლიძემ.


თემურ ბასილია საქართველოში ბრუნდება / შევარდნაძის ყოფილი მრჩეველი უდანაშაულოდ ცნეს და 10 წლის წინათ მის მიმართ გამოტანილი განაჩენი გააუქმეს (პრაიმტაიმი)

ავტ. მირიან ბოქოლიშვილი

სტატიის თანახმად, ედუარდ შევარდნაძის ყოფილი მრჩეველი თემურ ბასილია საქართველოში ბრუნდება, რადგან თბილისის სააპელაციო სასამართლომ  წელს მის მიმართ გამოტანილი გამამტყუნებელი განაჩენი გააუქმა და უდანაშაულოდ ცნო. 
ბესელია გასამართლებული იყო ქრთამის აღების ცრუ ბრალდებისთვის და 2008 წელს სასჯელის სახედ და ზომად განესაზღვრა 9 წლით თავისუფლების აღკვეთა.

რას აპირებს სამშობლოში დაბრუნების შემდეგ თემურ ბასილია, ჯერჯერობით უცნობია, თუმცა მისი მეგობრები, მათ შორის პოლიტიკური წრეებიდან, არ გამორიცხავენ, რომ ის აქტიურ პოლიტიკას დაუბრუნდეს. კონკრეტულად ვისთან ერთად და რა მიმართულებით მოსინჯავს ძალებს შევარდნაძის ყოფილი მრჩეველი, ეს მისი დაბრუნების შემდეგ გახდება ცნობილი.

ვინ მოიგებს და ვინ წააგებს 1 და 2-თეთრიანების ამოღებით (პრაიმტაიმი)

ავტ. ეკა პატარაია 

ეროვნული ბანკის შესახებ კანონში ცვლილებებისა და ადმინისტრაციულ სამართალდარღვევათა კოდექსში ცვლილების თანახმად, ნაღდი ანგარიშსწორებისას 1 და 2-თეთრიანების სიზუსტით დაანგარიშების პრინციპი იცვლება და მოხდება მათი ჩანაცვლება „დამრგვალების მეთოდით“.
საპარლამენტო უმცირესობის წევრი რომან გოცირიძე ამბობს, რომ იძულებითი დამრგვალების წესი ეწინააღმდეგება როგორც საბაზრო ბუნებას, ასევე ჯანსაღ ლოგიკას. მისივე შეფასებით, სინამდვილეში ეს არის მიმოქცევიდან ორი ყველაზე დაბალი ნომინალის ლითონის ფულის ამოღება და მას რაიმე სერიოზული დასაბუთება ხარჯების ეკონომიის კუთხით არ აქვს.
გოცირიძე დასძენს, რომ ეროვნულ ბანკში ტექნოკრატიული და ბიუროკრატიული განწყობილებები გაჩნდა და მეტი რეგულირება, შეზღუდვები, ნებართვები, წვრილმანზე გამოდევნება ახალი ხელმძღვანელობის დამახასიათებელ ნიშნად იქცა.

ყველაზე ხმაურიანი კანონების ავტორი მორიგი სკანდალისთვის ემზადება (პრაიმტაიმი)

ავტ. ეკა პატარაია

სტატიაში საუბარია „თამბაქოს კონტროლის შესახებ“ საქართველოს კანონში შეტანილ ცვლილებებზე.  კანონპროექტის ინიციატორი პარლამენტის წევრი გუგული მაღრაძეა. გამოცემასთან ის საჯარო სივრცეში თამბაქოს მოწევის აკრძალვის სამომავლო შედეგებზე საუბრობს. ასევე ახსენებს საზოგადოებაში გავრცელებულ ინფორმაციას ჭარბი წონის შესახებ რეგულაციების დაწესებასთან დაკავშირებით.
მაღრაძე განმარტავს, რომ მას პრობლემას არ უქმნის მოქალაქეების ნაწილის ირონიული დამოკიდებულება მსგავსი ინიციატივების მიმართ და თვლის, რომ მოსახლეობამ უნდა იზრუნოს საკუთარ ჯანმრთელობაზე, მათ შორის, ჭარბწონიანობის პრევენციაზე, პარლამენტარებმა კი მსგავსი საკითხები უნდა წამოწიოთ წინ, რათა საზოგადოება მომავალში კიდევ უფრო მეტი პრობლემის წინაშე არ დადგეს. 

სტატიაში ნათქვამია, რომ დახურულ სივრცეში თამბაქოს მოწევის აკრძალვასთან დაკავშირებით არაერთგვაროვანი მოსაზრებები გამოითქვა. ზოგიერთ რესტორანში ცვლილებებს მიესალმებიან და ამბობენ, რომ ეს დიდი კომფორტია და მომხმარებელთა რიცხვი სულაც არ შეუმცირდებათ, ზოგიც ფიქრობს, რომ ეს კანონი პირდაპირ მათი ბიზნესის წინააღმდეგ არის მომართული.

სკანდალური საჩივრები „თელასისა“ და GWP-ის წინააღმდეგ / ექსკლუზიური ინტერვიუ ენერგოომბუდსმენთან (პრაიმტაიმი)

ავტ. ეკა პატარაია

სტატიაში ნათქვამია, რომ საქართველოს მოსახლეობის დიდ ნაწილს მთელი ზამთრის სეზონზე გაზრდილი გადასახადები მისდის, რასაც კომპანიები ჰაერის ტემპერატურის მკვეთრი ვარდნით ან ტარიფის მომატებით ხსნიან. მოსახლეობა კი გაურკვევლობაში რჩება. „პრაიმტაიმი“ ამ საკითხზე განმარტებების მოსასმენად ენერგოომბუდსმენს სალომე ვარდიაშვილს დაუკავშირდა. 
მისი განცხადებით, ენერგოომბუდსმენის სამსახურში შესული განცხადებების შესწავლის შედეგად დადგენილია, რომ მოქალაქეთა საჩივრების უმეტესობა წყალმომარაგების სექტორისკენ არის მიმართული. მოსახლეობის მიერ გამოთქმული პრეტენზიების მიხედვით, გამოიყო ისეთი პრობლემები, როგორიცაა ხანდაზმული დავალიანებები, უსაფუძვლოდ განხორციელებული დარიცხვები, წყლის ხარისხი, აგრეთვე, მომსახურების არასათანადო ხარისხი და სხვ. 
ვარდიაშვილის თქმით, 2017 წლის განმავლობაში ენერგოომბუდსმენთან დარე​გისტრირდა არაერთი განცხადება, რომლის თანახმადაც, მომხმარებლები გამოხატავდნენ პრეტენზიებს ელექტროენერგიის მიმწოდებელი კომპანიებისადმი, როდესაც მათ მიერ მოხმარებული ელექტროენერგიის ოდენობა დაანგარიშებული იყო მომდევნო საფეხურის გაზრდილი ტარიფით.  
სალომე ვარდიაშვილი აბონენტის უფლებების დარღვევის ფაქტებზე და თითოეული მათგანის დასახმარებლად გადადგმულ თუ გადასადგმელ ნაბიჯებზე საუბრობს. 

ეროვნული არქივი საფრთხეშია?! (პრაიმტაიმი)

ავტ. მირიან ბოქოლიშვილი

სტატიის თანახმად, აუდიტის სამსახურმა ეროვნული არქივის თბილისის ცენტრალური შენობის სარემონტო სამუშაოების შესწავლის შემდეგ დაასკვნა, რომ შენობა საფრთხის შემცველია. დასკვნაში წერია, რომ შენობის ექსპლუატაციაში მიღება გაუმართლებელია. ამავე დოკუმენტით ირკვევა, რომ შენობის ექსპლუატაციაში მიღების პროცესში სერვისების განვითარების სააგენტომ მერიის ზედამხედველობის სამსახურს დაუმალა  ექსპერტიზის ბიუროს შეფასება, სადაც არსებულ საფრთხეებზე იყო საუბარი.
აუდიტორები წერენ, რომ სერვისების განვითარების სააგენტომ 2015 წლიდან დღემდე ვერ უზრუნველყო ლითონკონსტრუქციის ხარვეზების გამოსასწორებლად სამუშაოების ჩატარება.

იუსტიციის სამინისტროს განმარტებით, დღეის მდგომარეობით, არქივის შენობის ექსპლუატაცია არ მიმდინარეობს. დაცლილია ადმინისტრაციული შენობა და თანამშრომლები სამუშაოდ გადაყვანილი არიან ალტერნატიულ ტერიტორიაზე.
ასავალ-დასავალი

მეორედ მოსვლა და მეორედ წასვლა//რა ხდება „ოცნების“ კულუარებში//რატომ დატოვა ბიძინა ივანიშვილმა „ოცნების“ პოლიტსაბჭოში კობახიძე, მდინარაძე, თალაკვაძე და ჩუგოშვილი? („ასავალ-დასავალი“)

ავტ. ჯაბა ხუბუა 

„კობახიძე-მდინარაძე-თალაკვაძე-ჩუგოშვილის პოლიტსაბჭოში დარჩენამ უკმაყოფილება და იმედგაცრუება გამოიწვია საზოგადოების საკმაოდ დიდ ნაწილში, რომელიც ოცნების ე.წ. ახალ სახეებს უნდობლად უყურებს და მიაჩნია, რომ ისინი არა ქართველი ხალხის ეროვნული ინტერესების მსახურნი, არამედ ლიბერალური ინტერნაციონალის ადეპტები არიან... პარტიაში კვირიკაშვილის მიერ მოყვანილი ე.წ. ახალი სახეების გამოისობით ქართული ოცნება ლამის ლიბერასტულ ენჯეოს დაემსგავსა და მოსახლეობის ნდობა კატასტროფულად დაკარგა... შეუძლებელია ბიძინა ივანიშვილს არ ესმოდეს, რომ თუ ქართულ ოცნებაში კარდინალური ხასიათის ცვლილებებს არ განახორციელებს, მაშინ ვერც სახელისუფლებო ვერტიკალში შექმნილ მმართველობით კრიზისს დაძლევს, ვერც ქვეყანაში არსებულ ვითარებას გააუმჯობესებს და ვერც იმ დონის პერსონალურ ნდობას დაიბრუნებს, როგორიც მოსახლეობაში ადრე ჰქონდა. მოკლედ ბიძინა ივანიშვილის პოლიტიკაში დაბრუნების მთავარი აზრი ის არის, რომ კობახიძეების, მდინარაძეების, ზარდიაშვილებისა და ჩუგოშვილების მიერ ჩაოხრებული საქმე გამოასწოროს და ხალხის თვალში ხელისუფლების იმიჯი გამოაკეთოს, ეს კი მხოლოდ იმ შემთხვევაში იქნება შესაძლებელი, თუ კობახიძეები, მდინარაძეები, ზარდიაშვილები და ჩუგოშვილები მმართველ პარტიასა და საპარლამენტო უმრავლესობაში სალიდერო პოზიციებს ჩამოსცილდებიან. წინააღმდეგ შემთხვევაში ბიძინა ივანიშვილის პოლიტიკაში დაბრუნება, როგორც მოვლენა  კრახისათვის არის განწირული და თვით ივანიშვილიც, როგორც პოლიტიკური ფიგურა გაბანკროტებას ვერ გადაურჩება... როგორც ექსპერტებისა და ანალიტიკოსების ერთი ნაწილი აღნიშნავს, ივანიშვილმა მდინარაძე-ჩუგოშვილები პარტიის პოლიტსაბჭოში იმიტომ დატოვა, რომ ისინი, როგორც ურჩი ახალგაზრდები მაქსიმალურად ახლოს ჰყავდეს და უკეთ გააკონტროლოს...  ივანიშვილმა პოლიტსაბჭოში მათი დატოვებით ორი კურდღელი დაიჭირა - საპარლამენტო უმრავლესობა სავარაუდო დაშლას გადაარჩინა და დეპუტატების ჯგუფი, რომელთა მხრიდანაც განზე გახტომა ნებისმიერ წუთს იყო მოსალოდნელი, საკუთარი კონტროლის ზონაში  მოაქცია... ივანიშვილმა იცის, რომ იმავე ეკა ბესელიასა და ირაკლი სესიაშვილისაგან რაიმე ტიპის დემარში მოსალოდნელი არ არის...  ივანიშვილმა პოლიტსაბჭოში დატოვა ისინი, ვისაც არ ენდობა და ვისგანაც ღალატის საფრთხეს გრძნობს, ხოლო ისინი, ვისაც ენდობა და ვისგანაც ღალატს გამორიცხავს, პოლიტსაბჭოში აღარ დატოვა... პრემიერი კვირიკაშვილი კი, რომელიც პარტიის თავმჯდომარის პოსტიდან გადადგომის შემდეგ პოლიტსაბჭოს რიგითი წევრი გახდა, არც ახლებშია მისათვლელი და არც ძველებში, რადგან მისი პოლიტიკური წონა ნულის ტოლია და ძალიან დიდი ალბათობით, პრემიერის თანამდებობასაც მალე გამოემშვიდობება... კვირიკაშვილმა ივანიშვილის ნდობა საბოლოოდ მაშინ დაკარგა, როცა ინფრასტრუქტურისა და რეგიონული განვითარების მინისტრი ზურაბ ალავიძე შესაბამისმა ორგანოებმა ფინანსურ მაქინაციებში ამხილეს, რის გამოც მას თანამდებობიდან წასვლა მოუწია... „ატკატების“ კვალი ალავიძიდან პირდაპირ მიდიოდა პრემიერ კვირიკაშვილამდე... ალავიძეს ტენდერებიდან მოხსნილი 30 მილიონი ლარი უკან მიატანინეს და მხოლოდ იმიტომ არ დაიჭირეს, რომ შემდეგ მისი პროტეჟე და მფარველი პრემიერი კვირიკაშვილიც დასაჭერი არ გამხადრიყო... მეორედ მოსვლა ბიძინა ივანიშვილის ნება იყო, მეორედ წასვლა კი უკვე არა მასზე, არამედ ქართველი ხალხის ნებაზე იქნება დამოკიდებული,“ - წერს ავტორი.

ჯუმბერ კირვალიძე: ბატონო ბიძინა, ნუთუ თქვენი დაბრუნება პოლიტიკაში ქართული მარშის ბიჭების დაპატიმრებით დაიწყო? („ასავალ-დასავალი“)

ავტ. ნატო ფოცხიშვილი 

პოლიტოლოგი ჯუმბერ კირვალიძე აცხადებს, რომ მარშელების ციხეში დატოვება ღია ომია ქართული ცნობიერების წინააღმდეგ. კირვალიძე ბიძინა ივანიშვილს მიმართავს: „ - ვის იმედად აპირებს ივანიშვილი ქვეყნის აშენებას - ირაკლი კობახიძის, არჩილ თალაკვაძის, მამუკა მდინარაძის თუ თამარ ჩუგოშვილის?...  ყოფილი პრემიერი ქვეყნის კი არა, ქართული ოცნების გადასარჩენად დაბრუნდა... მოლოდინები, რომ ბიძინა ივანიშვილის მეორე მოსვლის შემდეგ რამე შეიცვლება, აღარ მაქვს... კვირიკაშვილი ფორმალური პრემიერია, რომელიც დღეს თუ ხვალ ამ სტატუსსაც დაკარგავს... ქვეყანას შველა უნდა, მაგრამ ეს ჩუგოშვილების, კობახიძეებისა და ზარდიაშვილების მოძლიერებით ვერ მოხდება... გამოდით გარეთ, შეხვდით მოსახლეობას, დაინტერესდით, რას ფიქრობს უბრალო მოკვდავი... ნუ ჩაყრით წყალში თქვენ მიერ გაკეთებულ სიკეთეებს და ნუ შეხვალთ ისტორიაში არა როგორც სააკაშვილის რეჟიმის დამმხობი, არამედ სოროსისტული დაჯგუფებების მფარველი... აქვე მივმართავ საპატრიარქოს - კმარა დუმილი! ხმა ამოიღეთ“.

კობა არაბული: რამდენიმე მოკრძალებული რჩევა ბიძინა ივანიშვილს! („ასავალ-დასავალი“)

ავტ. ნატო ფოცხიშვილი 

კობა არაბული ბიძინა ივანიშვილს მიმართავს: „ - ეს პარადოქსი აუცილებლად უნდა დაძლიოთ, მკვეთრად დაუპირისპირდეთ ანტიეროვნულ, ანტისახელმწიფოებრივ და ამორალურ უვიცობას... უნდა დაიგეგმოს ზნეობრივი რევოლუცია, რომელიც ერს შეაბრუნებს ისტორიული ცნობიერების წიაღში... თუ შესაძლებელია, ღარიბაშვილიც დააბრუნეთ ხელისუფლებაში, რომ პროცესები ქმედითი, დინამიკური და უფრო საინტერესო გახდეს... ის გადაწყვეტილება, რომელიც 4 მაისს ქართული მარშის 7 ახალგაზრდის მიმართ მოსამართლემ გამოიტანა, პირდაპირ მეტყველებს იმაზე, რომ ერი სულიერად ავადაა და შველას ითხოვს. ბიძინა ივანიშვილთან ერთად ამაზე ქართული ეკლესიის მამამთავრებმა უნდა იზრუნონ... რამდენიმე მეტად მნიშვნელოვანი, საკრალური წერილი მივწერეთ კვირკაშვილს, მაგრამ პასუხად მივიღეთ დუმილი, დუმილი და ისევ დუმილი. ასეთი რამ არ შეიძლება, პრემიერი რაღაცას უნდა კითხულობდეს, რაღაცით უნდა ინტერესდებოდეს ისევე, როგორც თავის დროზე ღარიბაშვილი ახერხებდა ამას... მთის კანონი და განსაკუთრებით მთიანეთის აღორძინების ფონდი მთლიანად ასცდა მიზანს... მეორედ მოსვლა სიბრძნისა და გამოცდილების გამოვლენაა. ეს არის ერთადერთი შანსი ქვეყნის შემობრუნებისა და ნუ წაგვართმევთ ამ შანსს“.

ჯონდი ბაღათურია: ხელისუფლების მაღალჩინოსნები ნარკობიზნესში არიან ჩართულები („ასავალ-დასავალი“)

ავტ. გიორგი გიგაური 

ჯონდი ბაღათურია: „ - ჩემი ინფორმაციით, ნარკოტიკით გარდაცვლილია 12-ზე მეტი ახალგაზრდა... ნარკოლიბერალიზაციას ლობირებენ ჯანდაცვის კომიტეტის თავმჯდომარე აკაკი ზოიძე, ევროინტეგრაციის კომიტეტის თავმჯდომარე თამარ ხულორდავა და საგარეო პოლიტიკის კომიტეტის ხელმძღვანელი სოფიო ქაცარავა! პირველად გავიგე პარლამენტარ დიმიტრი ცქიტიშვილის სახელი და ისიც იმიტომ, რომ მანაც ნარკოლიბერალიზაციის ლობისტობით გაითქვა სახელი... რატომ არ შედიან რეიდებით სამართალდამცავები მაგალითად, იმავე ღამის კლუბ „ბასიანში“, როცა მთელი ქალაქი ლაპარაკობს, რომ იქ ნარკოტიკებით ღიად ვაჭრობენ? იმიტომ, რომ ამ კლუბს კრიშავს ხელისუფლება... ამ ქვეყანას არც კვირიკაშვილი მართავს და არც - ივანიშვილი. ამ ქვეყანას მართავს პილატე პონტოელი, რომელიც ამერიკის საელჩოში ზის... ნახეთ რამხელა რიგებია იუსტიციის სახლში - უცხოტომელების ჩამოსახლება მიმდინარეობს... ჩვენ დავკარგეთ სამშობლო... ჩვენ წაგვართვეს სამშობლო! ახლა საქმე ის არის, შევეგუებით და საბოლოოდ გავაფორმებთ თუ არა ქართული სახელმწიფოს სიკვდილს“. 

გურამ ფალავანდიშვილი: თუ საჭირო იქნება, ლგბტ-ზონდერებს თავზე პლაკატებსაც დავახევთ, კვერცხებსაც ვესვრით და ქუჩიდანაც გავყრით! („ასავალ-დასავალი“)

ავტ. დიტო ჩუბინიძე 

ბავშვთა უფლებების დაცვის საზოგადოების თავმჯდომარე გურამ ფალავანდიშვილი 17 მაისის აღნიშვნის წინააღმდეგ გამოდის და აცხადებს, რომ „დღეს საქართველოს კანონმდებლობას მართავენ სატანისტური ძალები - მასონები, ნარკომანები, მამათმავლები და ლესბოსელები... ლგბტ ზონდერები 1 მაისს პარლამენტთან შეიკრიბნენ და სწორედ იმას აპროტესტებდნენ, რომ პედერასტების ზეიმი საქართველოში არ აღინიშნება... შარშან 17 მაისს გიორგი კვირიკაშვილმა ლგბტ-აქტივისტებს კანცელარიის წინ შესანიშნავი გარემო შეუქმნა... 17 მაისს ჩვენ ქალებისა და ბავშვების გარეშე მოვაწყობთ კონტრაქციას და ვეცდებით, რომ პედერასტებს აქცია არ ჩავატარებინოთ“.

გააღვიძეთ სერგეენკო, მორგში ვართ! („ასავალ-დასავალი“)

ავტ. დიტო ჩუბინიძე 

პუბლიკაციის ავტორი ჯანდაცვის მინისტრს მემთვრალეობაში ამხელს და აკრიტიკებს: „ჯანდაცვის სამინისტროში ლეგენდებსა და ანეკდოტებს  ყვებიან ორი „საბუტილნიკის“  - დავით სერგეენკოსა და ნოდარ ხადურის ქეიფების შესახებ, რომელიც თბილისში, ვაჟა-ფშაველას გამზირის დასაწყისში, უკრიანულ რესტორანში „ხუტოროკში“ განსაკუთრებული ინტენსივობით მაშინ იმართებოდა, როცა ხადური ფინანსთა მინისტრი იყო... სერგეენკოს უმოქმედობითა თუ უუნარობით უწყებაში მოკალათებული ბიუჯეტის ვირთხები ბოროტად სარგებლობენ და ქვეყანას სისხლს წოვენ...  [სერგეენკოს] არც იმაზე უგია პასუხი, თუ როგორ მოხვდა ქართველ პაციენტებზე უფასოდ გაცემული „სოფოსბუვირი“ და „ჰარვონი“ სომხეთსა და შუა აზიაში, სადაც პრეპარატები ასტორნომიულ ფასად გაიყიდა... [სერგეენკომ] ვერ მართა საყოველთაო ჯანდაცვის პროგრამა და ხუთ წლის განმავლობაში სახელმწიფო ბიუჯეტი 500 მილიონი ლარით აზარალა... სისტემაში ფაქტობრივად შექმნილია რეანიმაციული ცეხები, სადაც ერთი დღით პაციენტის მკურნალობა 1000 ლარზე მეტი ღირს... სერგეენკომ ვერ დაშალა და ვერ ამოშანთა ის მაფია, რომელიც სოციალური მომსახურების სააგენტოსა და საავადმყოფოების ალიანსს უზრუნველყოფს... გია თვალავაძის სტრატეგია ასეთია - საავადმყოფოს ბოლომდე უნდა ჩახადო და მერე, მადლობელი რომ დაგრჩეს, ნიფხავი მუხლებამდე ამოუწიო.“

ელიზბარ ჯაველიძე: როდესაც ციხეში შვიდი პოლიტპატიმარი ზის, მე მრცხვენია, რომ ქართველი ვარ! („ასავალ-დასავალი“)

ავტ. გიორგი გიგაური 

ჯაველიძე ქართულ მარშის დაკავებულ წევრებს გმირებს უწოდებს და აცხადებს, რომ ქვეყანაში ქრისტიანობა იდევნება. „ - თუ ამ მამათმავლებმა 17 მაისს გეი-აღლუმი ჩაატარეს, მაშ ამ ხელისუფლების საშველი არ  ყოფილა... ქვეყანა, სადაც ნინო ლომჯარია სახალხო დამცველად დანიშნეს, დაღუპულია... ძალიან დიდი იმედი მაქვს, რომ ბიძინა ივანიშვილის დაბრუნებით პოლიტიკაში ქვეყანაში ბევრი რამ სასიკეთოდ შეიცვლება... ბატონო ბიძინა, მიხედეთ ამ საქმეს - ქართულ ოცნებას შვიდი პოლიტპატიმარი ჰყავს!“

თემურ ბასილია: ყალბისმქმნელები დავალებებს სააკაშვილისაგან და ზურაბ ადეიშვილისაგან ღებულობდნენ! („ასავალ-დასავალი“)

ავტ. ზაზა დავითაია 

სააპელაციო სასამართლომ 3 მაისს თემურ ბასილია გაამართლა და  უკანონოდ გამოაცხადა განაჩენი, რომლის მიხედვითაც მას 9 წლით თავისუფლებს აღკვეთა დაუსწრებლად ჰქოდა მისჯილი. მას უფლებამოსილების გადამეტებასა და ქრთამის აღებას აბრალებდნენ. ბასილია აცხადებს, რომ 2005 წელს აშშ ხელისუფლებას პოლიტიკური დევნილის სტატუსისს მინიჭების თხოვნით მიმართა, რადგანაც მიხეილ სააკაშვილის მის დევნას ახორციელებდა. ბასილიას თქმით, პროკურატურამ მისი საქმე ხელახლა და სრულად გამოიძია, ის განაჩენით კამყოფილია. 14-წლიანი განშორების შემდეგ სამშობლოში დაბრუნებას აპირებს. ბასილია აცხადებს, რომ სხვადასხვა ბრალდებით დაპატიმრებულ ადამიანებს მის წინააღმდეგ ჩვენების მიცემას აიძულებდნენ და ამ საქმეს სააკაშვილი, ადეიშვილი, უგულავა და პროკურორები ხელმძღვანელობდნენ.

ზურაბ ხუციშვილი: დღეს ისეთ მომწამვლელ ნივთიერებებს ამზადებენ, რომლებიც იწვევენ ინსულტს, ინფარქტს, სწრაფად განვითარებად კიბოს, თანაც ექსპერტიზით ვერ დაადგენ, რომ ადამიანი მოწამვლის შედეგად დაიღუპა („ასავალ-დასავალი“)

ავტ. ქეთევან ხამიცაშვილი 

სამხედრო ექსპერტი ზურაბ ხუციშვილი აცხადებს, რომ საბჭოთა კავშირში მომწამვლავ ნივთიერებათა სპეცკაბინეტი ჯერ კიდევ 1921 წელს დაარსდა, შემდეგ ის სპეცლაბორატორიად გადაკეთდა  და მას ბათუმელი ებრაელი გრიგორი მარიანოვსკი ხელმძღვანელობდა. 1970 წელს ლაბორატორია ოფიციალურად დაიშალა, მაგრამ საიდუმლოდ გადაიტანეს ვატუტინსკში. ლაბორატორიის ნაწილი ყაზახეთშიც გადავიდა, ნაწილი  - ურალში. უკვე დამტკიცებულია, რომ ლიტვინენკო ყაზახეთიდან გატანილი პოლონიუმით მოწამლეს. სკრიპალების საწამლავიც ყაზახეთიდან გაიტანეს.  ხუციშვილის თქმით, ბადრი პატარკაციშვილი მოწამვლით გარდაიცვალა, მოწამლულია ჩეჩენი საველე მეთაური იბნ ალ-ხატაბიც. სამხედრო ექსპერტი ამტკიცებს, რომ ტყვიითაა მოკლული ზურაბ ჟვანიაც და ზვიად გამსახურდიაც. სრული სიცრუეა ვერსია, თითქოს ჯორჯ ბუშს ყუმბარა ესროლეს.

ბიძინა ივანიშვილისა და ჟანი სიხარულიძის გასაუბრება//ყველამ გაიგოს: პირბადე ნიანგის - ჩემებრ ბრძენისა -  დაგვიცავს, ვიდრე იდგება სუნი სოროსის ძღვენისა! („ასავალ-დასავალი“)

ავტ. ჯაბა ხუბუა 

გალექსილ დიალოგში საუბარია: სამედიცინო სფეროში არსებული პრობლემების, ბოლო კვირაში ნარკოტიკებით გარდაცვალების შემთხვევების, ეკლესიაში არსებული ვითარების, დედაქალაქში მიმდინარე პროცესებისა და სხვა საკითხების შესახებ. 

რეზონანსი

ნარკოსკანდალის შემდეგ ექსპერტები მიხეილ გიორგაძის გადადგომას ითხოვენ (რეზონანსი)

ავტ. თიკო ოსმანოვა

„რეზონანსის“ ცნობით,  "ქართული ოცნება" კიდევ ერთ სკანდალში გაეხვა - კულტურის სამინისტროს მაღალჩინოსანი, დაუდგენელი ნარკოტიკული საშუალებით გარდაიცვალა. ჰქონდა თუ არა ლევან კალანდაძეს კულტურის სამინისტროში მუშაობის დაწყებამდე გავლილი ნარკოტესტი და როგორ მოხვდა ნარკომომხარებელი საჯარო უწყებაში, უცნობია.  გაზეთი წერს, რომ საპარლამენტო უმრავლესობა ამ საკითხით დაინტერესებას აპირებს.  რომან კაკულია „რეზონანსთან“ აღნიშნავს, რომ  პარლამენტში ამ თემით დაინტერესდებიან, კულტურის მინისტრის პოლიტიკური პასუხისმგებლობის დაყენება კი გადაჭარბებულად ეჩვენება.  დიმიტრი ხუნდაძის თქმით, ამ საკითხით შს სამინისტრო უნდა დაინტერესდეს, თუმცა არც ისაა გამორიცხული, რომ პარლამენტმა ამ მიმართულებით კანონის გამკაცრებაზე იმუშაოს. მისი აზრით, საჯარო უწყებებში არაგეგმური შემოწმებები უნდა ხდებოდეს. პოლიტოლოგები  გია ხუხაშვილი და ნიკა ჩიტიძე კი მიიჩნევენ, რომ სხვა ყველაფერთან ერთად, კულტურის მინისტრმა მიხეილ გიორგაძემ მომხდარზე პოლიტიკური პასუხისმგებლობა უნდა აიღოს.

„ნარკომანია არ არის მხოლოდ ტრაგედია და სოციალური მოვლენა. თუ სახელმწიფოს მმართველობაში ასეთი ადამიანები გვყავს, გასაგებია, რომ ასეთი ადამიანები ყველაფერზე ხელის მომწერები არიან, ცუდი გაგებით. მაშინ, რა ხელისუფლებას ვქმნით?! რად გვინდა, ყველაფერზე ხელის მომწერი მთავრობა?! რა თქმა უნდა, ეს ქმნის პრობლემებს მთავრობის ეფექტური მუშაობისა და უსაფრთხოების თვალსაზრისით", - ამბობს ხუხაშვილი, ამასთან, მიიჩნევს, რომ შესაბამისი პირების პოლიტიკური პასუხისმგებლობის საკითხიც უნდა დადგეს, თუმცა აქვე აღნიშნავს, რომ „ამ ქვეყანაში ამაზე საუბარს აზრი არ აქვს“.

გაზეთის ინფორმაციით, შაბათს თბილისში გარდაცვლილი ორი ადამიანიდან, რომელთა დაღუპვის ვერსიად პოლიცია ნარკოტიკული საშუალებით ინტოქსიკაციას ასახელებს, ერთ-ერთი კულტურისა და სპორტის სამინისტროს თანამშრომელი, 39 წლის ლევან კალანდაძეა. ის სამინისტროს პროტოკოლის სამსახურს ხელმძღვანელობდა. მინისტრმა მიხეილ გიორგაძემ ოჯახს უკვე მიუსამძიმრა. გაზეთი აღნიშნავს, რომ საჯარო უწყებში დასაქმებულ პირებს ნარკოტესტის ჩაბარებას კანონი ავალდებულებს.

ნარკოეპიდემია თბილისში, რა ვუყოთ კლუბებს (რეზონანსი)
ავტ. თიკო ოსმანოვა

 გამოცემა  ნარკოტიკებით გახშირებულ სიკვდილზე წერს და მიუთითებს, რომ ექსპერტთა ნაწილი ხელისუფლებას პრობლემის მოსაგვარებლად რადიკალური ზომების გატარებას ურჩევს. მათი თქმით, ბოლო 2 კვირაში ოფიციალურად დადასტურებულია გარდაცვალების 10 ფაქტი და ასევე ის, რომ ამჟამად თბილისის საავადმყოფოებში კიდევ 15 ადამიანი წევს ნარკოტიკული ინტოქსიკაციის ნიშნებით, განგაშის საფუძველს ქმნის. მათივე თქმით, ეს ნამდვილი ეპიდემიაა, მით უმეტეს, თუ გავითვალისწინებთ, რომ საუბარია მხოლოდ ოფიციალურად დადასტურებულ ფაქტებზე და ბოლო პერიოდში ნარკოტიკებისაგან გარდაცვლილთა რეალური რაოდენობა, სავარაუდოდ, გაცილებით მეტია.

"ნარკომანიას უნდა ვებრძოლოთ და არა კლუბებს", - აცხადებს საპარლამენტო უმრავლესობის წევრი ისკო დასენი. „კლუბების დახურვა გამორიცხულია. კანონპროექტზე ვიფიქროთ. კონსენსუსამდე უნდა მივიდეთ. არ არის გამორიცხული, ლიბერალური კანონი მივიღოთ, რომ იქნებ მერე რაღაც სახიფათო ნარკოტიკი არ იხმარონ“, - ამბობს „რეზონანსთან“ დასენი.

ნარკოლოგ გელა ლეჟავას თქმით კი, კლუბებთან დაკავშირებით ხელისუფლებას ღონისძიებები აქვს გასატარებელი, რათა რამენაირად შემცირდეს კლუბური ნარკოტიკის გავრცელება.

„საერთოდ, დასავლეთის ქვეყნებში კლუბის ხელმძღვანელობა პასუხისმგებელია, მათ კლუბში ნარკოტიკის გასაღება ხდება თუ არა. სპეციალური სასჯელია ამაზე. ჩვენთანაც ანალოგიური ზომებია მისაღები, რაღაც ღონისძიებაა გასატარებელი, რომ რამენაირად შევამციროთ კლუბების გზით ნარკოტიკების გავრცელება“, - აცხადებს ლეჟავა.

პოლიტოლოგი გია ხუხაშვილი მიიჩნევს, რომ ნარკოტიკული საშუალებებით სიკვდილის შესამცირებლად აუცილებელია მოულოდნელი შემოწმების ჩატარება.

„ნარკოტიკული საშუალებებით სიკვდილის ეპიდემია ძალიან დრამატული შეფასებაა, მაგრამ ფაქტია, რომ რაღაც საშინელებაა შემოსული და ასეთი საგანგაშო შედეგი გვაქვს. ჩვენ უნდა გვესმოდეს, რომ ეს სოციალური საფრთხეა და, ფაქტობრივად, ანგრევს თაობებს“, -ამბობს გია ხუხაშვილი.  მისი თქმით, შექმნილ ვითარებაში კლუბების დროებით დახურვა გამართლებული არაა, მაგრამ სამართალდამცავი ორგანოები ამ მიმართულებით ინტენსიურად უნდა მუშაობდნენ.

ივანიშვილი პარტიას თავიდან ქმნის, რა მოხდება "ოცნების" ყრილობაზე (რეზონანსი)

ავტ. თიკო ოსმანოვა

„რეზონანსი“ „ქართული ოცნების“  მომავალ ყრილობაზე წერს და პროგნოზებთან დაკავშირებით  პარტიის ლიდერების მოსაზრებებს აცნობს მკითხველს. გაზეთი აღნიშნავს, რომ  ყრილობის წინ  გამოცემასთან საუბრისას პარტიის  სახეები გია ვოლსკი და გედევან ფოფხაძე პრაგმატულად მოქმედების პირობას დებენ.

"ვფიქრობ, თქვენი მიდგომა ამ საკითხის მიმართ ძალიან აკნინებს პარტიაში დაგეგმილი ცვლილებების არსსა და მნიშვნელობას", - ასე პასუხობს "ოცნების" პოლიტსაბჭოს წევრი გია ვოლსკი  „რეზონანსის“ დასმულ  კითხვას   „მოუწევს თუ არა ვინმეს პარტიის რიგების დატოვება“. ანალოგიურად ფიქრობს გედევან ფოფხაძეც. მისი თქმით, ივანიშვილი დაბრუნდა და ახლა დეპუტატებიც მოთოკავენ ემოციას.

"ყრილობაზე განსაზღვრულია დღის წესრიგი, მისი ამოცანაა მმართველი სტრუქტურების არჩევა და საჯაროდ რაიმე განხილვა არ იქნება. ჩვენ გუნდის შიგნით უკვე ყველაფერზე ვისაუბრეთ. ჩვენი სათქმელი ვუთხარით ერთმანეთს, რაღაცებზე შევთანხმდით და ახლა ვფიქრობთ იმაზე, მოვალეობები როგორ შევასრულოთ. ბიძინა ივანიშვილი შემოვიდა პოლიტიკაში, აიღო პასუხისმგებლობა პარტიის მომავალსა და პოლიტიკურ“- ამბობს ფოფხაძე.
 დიდი შერიგების არ სჯერა სოსო ცინცაძეს, თუმცა თვლის რომ პარტია ერთიანობას შეინარჩუნებს.

„პრემიერი მემარჯვენეა, ივანიშვილი მემარჯვენეა და ამ დროს პარტია არის ინტერნაციონალი. ერთად ძოვენ სოციალ-დემოკრატები და მამალი მემარჯვენეები. ეს რა პარტიაა? ასეთი რამ კაცობრიობის ისტორიაში არ ყოფილა", - ამბობს “რეზონანსთან“ ცინცაძე.
 გია ხუხაშვილი ასევე ფიქრობს, რომ „ქართული ოცნების“ ერთიანობას არაფერი ემუქრება. მისი აზრით, ივანიშვილი პოლიტიკაში პარტიის კონსოლიდაციისთვის დაბრუნდა და, შესაბამისად, "ოცნებიდან" ვინმეს წასვლა მოსალოდნელი არ არის.

"პირველ რიგში, შიდა პარტიული კრიზისი უნდა გადაილახოს. ვფიქრობ, ივანიშვილს არ გაუჭირდება პარტიის დალაგება და დისციპლინის აღდგენა. ეს ყრილობა არის ტექნიკური მხარე იქიდან გამომდინარე, რომ თავმჯდომარე შესაცვლელია. სხვა გადაჭარბებული მოლოდინი არ მაქვს ყრილობის მიმართ“- ამბობს ხუხაშვილი.

 
საყვარელიძე: ივანიშვილმა მთავრობაშიც და პარლამენტშიც საკადრო ცვლილებები უნდა ჩაატაროს (რეზონანსი)

ავტ. ნინო ქეთელაური

 ინტერვიუ რამაზ საყვარელიძე

"ივანიშვილი პარტიის იმიჯზე ზრუნვას საკუთარ თავზე თუ აიღებს, მაშინ, რა თქმა უნდა, საკადრო ცვლილებები უნდა ჩაატაროს. ამას არა მარტო აღმასრულებელ, არამედ საკანონმდებლო ხელისუფლებაშიც ველოდები" - ამბობს პოლიტოლოგი რამაზ საყვარელიძე  „რეზონანსთან“  ბიძინა ივანიშვილის შესაძლო გეგმებზე საუბრისას. პოლიტოლოგის აზრით, ივანიშვილს სახელმწიფო თანამდებობაზე დაბრუნება, რომ სდომოდა   პირდაპირ პრემიერად დაბრუნდებოდა, ან პრეზიდენტად იქნებოდა დასახელებული. საყვარელიძის აზრით, ივანიშვილის ამჟამინდელი საზრუნავი ძირითადად პარტიაა. რესპოდენტი უარყოფითად აფასებს პრეზიდენტის გამოსვლის დღეს პარლამენტში განვითარებულ მოვლენებს.  საყვარელიძე თვლის  რომ იმ დღეს ყველა დაზარალდა პრეზიდენტიც, პარლამენტიც და ოპოზიციაც.

 რამაზ საყვარელიძე: „ამით ორივე მხარე დაზარალდა, მესამე კიდევ ოპოზიცია. ეტყობა, იმ დღეს ქუთაისში ძალიან ნერვული ატმოსფერო იყო და ყველა მოქმედებდა ემოციური სტრესის პიკზე. ემოციური სტრესის გამო პრეზიდენტმა 20 წუთამდე დაიყვანა საათნახევრიანი მოხსენება. ამავე მიზეზით დისკუსიაში ჩართვა უმალვე მოუნდა და იგივე ემოციური სტრესის გამო უმრავლესობამ სხვა ვერაფერი მოიფიქრა, გარდა იმისა, რომ უკანონოა პრეზიდენტის მოთხოვნაო და მერე კენჭი უყარა ამ უკანონობას.

სრულიად გაუგებარი ნაბიჯები გადადგა. შესაბამისად, ყველა წაგებული დარჩა. მე ვფიქრობ, კარგი იქნებოდა, პოლიტიკოსებს საკუთარი თავის ფლობის უნარიც ჰქონდეთ“.

ქერჩის სრუტეში რუსეთ-უკრაინის საზღვაო ომი იწყება (რეზონანსი)

ავტ. ეკატერინე ბასილაია

„რეზონანსის“ ცნობით, უკრაინასა და რუსეთს შორის ახალი შეიარაღებული დაპირისპირების კერა მალე, შესაძლოა, ქერჩის სრუტეში გაჩნდეს. რუსებმა უკვე დაასრულეს 19-კილომეტრიანი ქერჩის ხიდის მშენებლობა, რომელიც უკრაინიდან მოწყვეტილ ყირიმის ნახევარკუნძულს რუსეთთან დააკავშირებს და ამავე დროს ახლა ქერჩის სრუტეში გამავალი უკრაინული გემების შემოწმებაც დაიწყეს. საპასუხოდ უკრაინელები სამხედრო გემებით პატრულირებას იწყებენ სრუტესთან, რათა თავისი სატრანსპორტო გემები პრობლემებისაგან დაიცვან. შედეგად, რუსული და უკრაინული სამხედრო გემები სრუტეში ერთმანეთის პირისპირ აღმოჩნდებიან და დიდია ალბათობა, რომ საზღვაო შეტაკებებიც დაიწყოს.

უსაფრთხოების საკითხებში ექსპერტ ვახტანგ მაისაიას განცხადებით, რუსეთი სიტუაციის დაძაბვისთვის ემზადება როგორც ხმელეთზე - დონეცკში, ისე ზღვაზე - ქერჩის სრუტეში და ზღვაზე შეტაკებებსაც არ გამორიცხავს.

"რუსები უკვე გადავიდნენ აქტიურ მოქმედებაზე. იმ ფონზე, როდესაც დონეცკის თვითაღიარებულ რესპუბლიკაში თანდათანობით იძაბება სიტუაცია და გამორიცხული არ არის, დღე-დღეზე სამხედრო სახმელეთო ოპერაციები დაიწყოს სეპარატისტების მხრიდან, რუსეთი ამავე დროს ემზადება, საზღვაო მიმართულებითაც გახსნას ფრონტი და უკრაინას საბოლოოდ ჩამოაცილოს ის სამხედრო-საზღვაო შესაძლებლობები, რაც დღეს შემორჩა; უკრაინა ბლოკადაში მოაქციოს ზღვიდანაც და მოახდინოს ყირიმის სრული ინტეგრაცია რუსეთის მიმართულებით, რაც ქერჩის ხიდის გახსნით შესაძლებელია. ამიტომაც ამ ხიდის გახსნის ფონზე, რომელიც მაისის ბოლოსაა დაგეგმილი, სამხედრო ოპერაციების განახლება გამორიცხული არ არის. საზღვაო შეტაკებებს არ გამოვრიცხავ, რუსები ამისთვის ემზადებიან," - ამბობს მაისაია.
ახალი თაობა

 რა ნარკოტიკების ლეგალიზაცია  ხალხო გადავშენდებით!!! (ახალი თაობა)

ავტ. ნონა ცაბაძე

 ინტერვიუ ჯონდი ბაღათურიასთან

ჯონდი ბაღათურია ამტკიცებს, რომ ხელისუფლების უმაღლესი პირები ჩართულნი არიან  ნარკო-ვაჭრობაში და ისინი მფარველობენ არასამთავრობო ორგანიზაციებს და სოციალურ ჯგუფებს, რომლებიც მსუბუქი ნარკოტიკების ლეგალიზაციას ითხოვენ. „ქართული დასის“ ლიდერი ამბობს, რომ მიუხედავად განვითარებული მოვლენებისა არც ერთი კლუბში არ ჩატარებულა ჩხრეკა და არ შეუმოწმებიათ კამერების ჩანაწერები. ხელისუფლება კი გარდაცვლილთა რაოდენობას მალავს.

 ჯონდი ბაღათურია: „კანონი უნდა გამკაცრდეს დაუყოვნებლივ, აუცილებლად! მცირე რაოდენობის ნარკოტიკის გაყიდვის შემთხვევაშიც კი უნდა მოხდეს უვადო პატიმრობა და ქონების სრული კონფისკაცია! ამ ბუნაგების მოწყობისთვის ასევე უნდა იყოს უვადო პატიმრობა! ასეთი მძიმე სასჯელებით უნდა ჩავაყუდოთ ყველა ის ადამიანი, რომლებსაც ხელი აქვთ გასვრილი ახალგაზრდების მოწამვლასა და მკვლელობაში“

რუსები ქართველ სასულიერო პირებს ეკლესიებში აღარ უშვებენ (ახალი თაობა)

ავტ. შორენა მარსაგიშვილი

 გამოცემა წერს რომ რუსეთი ქართველებს კონფლიქტისპირას მდებარე ეკლესიებში შესვლას უკვე ოფიციალურად უკრძალავს. გორის რაიონის სოფელ აძვის წმინდა გიორგის სახელობის ეკლესიიდან ოკუპანტებსა და მათ საყმოს ცხინვალის ხელისუფლებას არა ერთი ადამიანი ჰყავს გატაცებული.

 5 მაისს, ცხინვალის ხელისუფლებამ ქართული მართლმადიდებელი ეკლესიის წარმომადგენლებსა და  მრევლს მოუწოდა უარი ეთქვათ სოფელ აძვში მდებარე ეკლესიისა და სასაფლაოს მონახულებაზე. რის გამოც ატენისა და გორის მიტროპოლიტს პარაკლისის ავლენა  აძვის  სამების ეკლესიაში  მოუწია. 

 გაზეთი გამოთქვამს იმედს, რომ საქართველოს ხელისუფლება და საპატრიარქო ამ ფაქტზე სათანადო რეაგირებას მოახდენენ და ქართველი სასულიერო პირები რუსეთის საპატრიარქოსგანაც მოითხოვენ პასუხს.

 ნინო ბურჯანაძე : „მარგველაშვილი შეშინებულ ადამიანს ჰგავს, ასეთი ადამიანი კი საპრეზიდენტო არჩევნებში კენჭისყრას არ გეგმავს“ (ახალი თაობა)

ავტ.  შორენა მარსაგიშვილი

ინტერვიუ ნინო ბურჯანაძესთან

ნინო ბურჯანაძე კრიტიკულად აფასებს პრეზიდენტ გიორგი მარგველაშვილის გამოსვლას პარლამენტში  და ამბობს, რომ რაც საზოგადოებამ მოისმინა ეს  იყო არსებული ვითარების 20 წუთიანი მიმოხილვა და  არა პრეზიდენტის ანგარიში.

 ნინო ბურჯანაძე: „ მე არ ვიცი ოპოზიცია ვის დაუჭერს მხარს. არც ის მგონია, რომ გიორგი მარგველაშვილმა გაბედოს საპრეზიდენტო არჩევნებში კენჭისყრა. ის ჰგავს შეშინებულ ადამიანს და როგორც წესი შეშინებული ადამიანი არ გეგმავს საპრეზიდენტო არჩევნებში კენჭისყრას.. თუ ოპოზიცია  დაასახელებს ჩემზე უკეთეს კანდიდატურას ან ცოტათი ნაკლებს, ვიდრე ნინო ბურჯანაძეა, მაგრამ იქნება ოპოზიციური კანდიდატი, მე მზად ვარ ვიფიქრო ამ საერთო შეთანხმებაზე, საერთო საქმიდან გამომდინარე, მაგარმ ჯერ ასეთი კანდიდატი არ ჩანს.“

 „ოპოზიციის კანდიდატი ან მარგველაშვილი იქნება ან უსუფაშვილი“ (ახალი თაობა)

ავტ. ნათია ხურცილავა

   ინტერვიუ ვახტანგ ძაბირაძესთან

 პოლიტოლოგი  თვლის, რომ პრეზიდენტის გამოსვლის დღეს და მომდევნო პერიოდში მარგველაშვილის ირგვლივ განვითარებული მოვლენები არასერიოზულია, რადგან თუკი პარლამენტის თავმჯდომარე  პრეზიდენტს შეწყალების საქმეებში კორუფციაში ადანაშაულებს მაშინ პრეზიდენტს სხვა არაფერი დარჩენია  გარდა იმისა რომ მოითხოვოს გამოძიების ჩატარება, თუმცა პრეზიდენტს შეწყალების დისკრეციული უფლება აქვს .

  ძაბირაძე ფიქრობს რომ გიორგი მარგველაშვილი ელოდება ოპოზიციის გადაწყვეტილებას საპრეზიდენტო  კანდიდატის დასახელებასთან დაკავშირებით. რესპოდენტის აზრით,  მარგველაშვილის გარდა ოპოზიციის კანდიდატი შესაძლოა დავით უსუფაშვილი იყოს.

 ვახტანგ ძაბირაძე: „საერთო ოპოზიციური კანდიდატი მარგველაშვილი ნამდვილად არის. როგორც ჩანს ის მოლოდინის რეჟიმშია. პოზიციურად მარგველაშვილი სწორად იქცევა, როდესაც ის ჯერ კიდევ ფიქრობს და ნაჩქარევ გადაწყვეტილებას არ იღებს. მეორე კანდიდატი შეიძლება იყოს უსუფაშვილი. ამ ორ კანდიდატს შეუძლია ოპოზიციური ელექტორატის მოზიდვა. სხვა პოლიტიკოსს ეს შანსი არა აქსს. თუ ოპოზიცია 2020 წლის საპარლამენტო არჩევნებზე ფიქრობს, მაშინ ისინი 2018 წლის საპრეზიდენტო არჩევნებზე ერთიანი კანდიდატით უნდა წარსდგნენ. თუ ოპოზიცია დაშლილი გამოვა, მაშინ მაქსიმუმი რასაც მიიღებს 15 % იქნება. ამ შემთხვევაში მეორე ტურის შანსი უბრალოდ გამორიცხულია“.

“ფინანსთა მინისტრის განცხადება, ბანკებში ვერაფერს შეცვლის და ეს არის წარმოუდგენელი” (ახალი თაობა)

 ბანკები და ფინანსები

მამუკა ბახტაძის კრიტიკული განცხადებაზე საბანკო სექტორის მუშაობასთან დაკავშირებით  “ბანკები და ფინანსები” “ისთ-გეით-გრუფის” დამფუძნებელს, ბიზნესმენ ირაკლი იაშვილს ესაუბრა:

 ირაკლი იაშვილი: ფინანსთა მინისტრის განცხადება, ბანკებში ვერაფერს შეცვლის და ეს არის წარმოუდგენელი. ამ სიტუაციას უნდა შევხედოთ სხვადასხვა თვალით. მაგალითად, შეიძლება შევხედოთ ბანკირის თვალით, მთავრობის თვალით და შეიძლება შევხედოთ ჩემი თვალით, რომელიც არის დამოკიდებული ბანკებთან ურთიერთობაზე. ბანკის თვალით დანახული ეს პროცესი არის წარმატებული. საბანკო სექტორი წარმატებული და მაღალმომგებიანია, რისკები დაცული და რეგულირებული ეროვნული ბანკის მხრიდან. ქვეყნის ეკონომიკური გუნდი ფაქტობრივად ბანკირებითაა დაკომპლექტებული და მათ კარგად ესმით ეს სექტორი. აქედან გამომდინარე, ბანკის თვალით დანახულ სიტუაციაში შესაცვლელი არაფერი არ არის. ახლა შევხედოთ სახელმწიფოს მხრიდან. თუ სახელმწიფოს ინტერესშია, რომ მხოლოდ ბანკები განვითარდეს მაშინ პრობლემა არ არის არანაირი. ჩვენ უნდა შევთანხმდეთ ერთ რამეზე, რომ მსხვილი ბიზნესი ვერასდროს ვერ გადაწყვეტს დასაქმების პრობლემას სქართველოში. შესაბამისად მცირე და საშუალო ბიზნესი თუ არ განვითარდა, დასაქმების პრობლემა და სოციალური საკითხები ვერ გადაიჭრება. მთავრობა თუ უყურებს ამ მოვლენებს ამ კუთხით, მაშინ ის სწორად ხედავს, მაგრამ ის არ ეუბნება ბანკს რომ შენ ცუდი ხარ, ის ეუბნება, რომ შენი აქტიურობა იმისთვის, რომ ქვეყანა წინ წავწიო და უმუშევრობის პრობლემა დავძლიო, არ არის საკმარისი.

..ჩვენ ვიმყოფებით მაინც რისკის ზონაში. როდესაც ფულს გასესხებენ ეს შესაბამისად აისახება განაკვეთზე. აქედან გამომდინარე შენ რაღაც ფულს გაძლევენ. შენ შენი საინვესტიციო ფული არ გაგაჩნია, დეპოზიტები მაღალია და კიდევ ერთი, სანამ გალარება დაიწყებოდა ლარი ესეთი ძვირი არ ყოფილა. დოლარი შედარებით ნაკლებია, მაგრამ ბანკის რეფინანსირების პროცენტიც მაღალია. თუ სახელმწიფო რისკების ნაწილში დაეხმარება დამწყებ ბიზნესმენებს, მაშინ ფულის ნაკადი გაუჩნდებათ დამწყებ პროექტებს. ჩვენი ბანკების პრობლემა ფულის სიძვირე კი არ არის, არამედ ის რომ ლომბარდული პრინციპით მუშაობენ. საქართველოს ბანკში უკვე ვხედავ რომ ამ ხრივ სიტუაცია გამოსწორდა ნელ ნელა და ილახება ლომბარდული მიდგომა. სახელმწიფო ამ ნიშებს ხედავს და ამოსავსებია ეს ნიშები. ბანკებში მომგებიანობა მაღალია. როგორც კი პროცენტები დაიწევს მომგებიანობაც დაბალი იქნება. გერმანიაში პროცენტ ნახევარი ღირს მაგრამ წლიური მომგებიანობა 3-5 პროცენტი აქვს.

